
I. KƏNAR DÖVLƏT MALİYYƏ NƏZARƏTİ TƏDBİRİNİN MANDATI və KEÇİRİLMƏSİ 

 

1.1. Analitik fəaliyyətin keçirilməsi üçün əsas 

Azərbaycan Respublikası Hesablama Palatasının 2024-cü ilin İş Planına, Hesablama 

Palatasının 2024-cü il 08 may tarixli 2-3/3-2-66/2024 nömrəli Kollegiya Qərarı ilə təsdiq 

edilmiş Proqrama və İşçi planına uyğun olaraq Palata tərəfindən verilən 09 may 2024-cü il 

tarixli 2-3/3-9-34/2024 nömrəli vəsiqəyə əsasən Naxçıvan Muxtar Respublikasının 2023-cü 

il büdcəsinin icrasının təhlili aparılmışdır. 

 

1.2. Analitik fəaliyyətin məqsədi 

 2023-cü il üzrə Naxçıvan Muxtar Respublikasının büdcəsinin icrası barədə illik 

hesabatın təsdiq edilmiş göstəricilərə, habelə mövcud qanunvericilik aktlarına uyğunluğu, 

icra edilmiş gəlirlər, xərclər, dotasiyanın düzgünlüyü və tamlığının təhlili məqsədini daşıyır. 

 

1.3. Analitik fəaliyyətin predmeti 

Naxçıvan Muxtar Respublikası büdcəsinin gəlirlərinin icrası; 

Naxçıvan Muxtar Respublikası büdcəsinin xərclərinin icrası; 

Naxçıvan Muxtar Respublikası büdcəsinin vaxtında icrası və xəzinə hesabının 

qalığının hərəkəti; 

 

1.4. Analitik fəaliyyətin keçirilməsi müddəti, əhatə olunan dövr və vəsait 

        Təhlil 01 yanvar 2023-cü il tarixindən 31 dekabr 2023-cü il tarixinədək olan dövrü 

əhatə etməklə qrup tərəfindən 10 may 2024-cü il tarixindən 16 may 2024-cü il tarixinədək 

keçirilmişdir. 

 

1.5. Hesabatın hazırlanmasının əsası 

        Hesabat “Hesablama Palatası haqqında” Azərbaycan Respublikası Qanununun 23-cü 

maddəsinin tələblərinə, Hesablama Palatasının Kollegiyasının 2024-cü il 08 may tarixli 2-

3/3-2-66/2024 nömrəli Qərarı ilə təsdiq edilmiş “Azərbaycan Respublikası Hesablama 

Palatası tərəfindən analitik fəaliyyət üzrə tədbirlərin hazırlanması, keçirilməsi və nəticələrinin 

rəsmiləşdirilməsi Qaydaları”na və analitik fəaliyyət üzrə qrup tərəfindən təqdim olunmuş 

sənədlərə (arayışa və əlavələrinə) əsasən, eləcə   də   qrupun   arayışına   münasibət   

bildirilməsi   ilə   bağlı 17 may 2024-cü il tarixdə Naxçıvan Muxtar Respublikası İqtisadiyyat 

Nazirliyi Yanında Dövlət Vergi Xidməti və Naxçıvan Muxtar Respublikası Maliyyə Nazirliyi 

tərəfindən Hesablama Palatasına ünvanlanmış 241502001670600 və 3-23-69/2-401/2024 

nömrəli cavab məktublarına baxılmaqla, eyni zamanda Ali Audit Qurumlarının Beynəlxalq 

Təşkilatının (İNTOSAİ) 100 (Dövlət sektorunda auditin təməl prinsipləri) saylı standartının 

ümumi prinsiplərinə uyğun hazırlanmışdır. 

 

1.6. Analitik fəaliyyətin keçirilməsinə mane olma 

Analitik fəaliyyət üzrə tədbirin keçirilməsi zamanı Naxçıvan Şəhər İcra Hakimiyyəti, 

Naxçıvan Muxtar Respublikası Audioviziual Şurası, Naxçıvan Muxtar Respublikasının 

Gənclər və İdman Nazirliyi və Naxçıvan Muxtar Respublikası Qida Təhlükəsizliyi Agentliyi 

tərəfindən qanunvericiliklə müəyyən edilmiş qaydada maliyyə hesabatlarının təqdim 

edilməməsi, eyni zamanda Naxçıvan Muxtar Respublikası Təhsil Nazirliyi, Naxçıvan Muxtar 

Respublikası Mədəniyyət Nazirliyi, Naxçıvan Muxtar Respublikası Səhiyyə Nazirliyi və 

Naxçıvan MR Dövlət Televiziya və Radio Verilişləri Komitəsi tərəfindən təqdim edilmiş 

hesabatlar ilə müvafiq icra hakimiyyəti orqanı tərəfindən 2023-cü il üzrə Naxçıvan Muxtar 

Respublikası büdcəsinin icrasına dair təqdim edilən hesabatlar arasında fərqlərin olması, 

əlavə olaraq Naxçıvan Muxtar Respublikası Dövlət Statistika Komitəsi, Naxçıvan Muxtar 

Respublikası Dövlət Arxiv İdarəsi tərəfindən təqdim edilmiş hesabatların “Azərbaycan 

Respublikası Maliyyə Nazirliyinin Kollegiyasının 2018-ci il 30 noyabr tarixli Q-10 nömrəli 

Qərarı” ilə təsdiq edilmiş formalara uyğun tərtib edilməməsi halları Analitik fəaliyyət üzrə 

tədbirin keçirilməsinə maneçilik yaratmışdır.  

 

1.7. Əvvəlki kənar dövlət maliyyə nəzarət tədbirləri barədə 

Əvvəlki dövrlərdə kənar dövlət maliyyə nəzarət tədbiri keçirilməmişdir. 

 

1.8. Kənar dövlət maliyyə nəzarəti tədbirinin obyekti (obyektləri) barədə 

məlumat 

Naxçıvan Muxtar Respublikasının Maliyə Nazirliyi, büdcə gəlirlərini təmin edən inzibatçı 

qurumlar və büdcədən maliyyələşən (maliyyə yardımı alan) dövlət idarə, müəssisə və təşkilatlar. 

II. ANALİTİK FƏALİYYƏTİN KEÇİRİLMƏSİ, SÜBUTLARIN VƏ MƏLUMATLARIN 

TOPLANMASI VƏ QİYMƏTLƏNDİRİLMƏSİ 

 
2.1.Təhlildə istifadə olunan meyarlar və məlumat mənbələri 

Təhlillə müəyyən edilən halların (nöqsanların, risklərin və s.) müvafiq meyarlara 

uyğunluq səviyyəsini qiymətləndirmək üçün peşəkar mühakimə (mülahizə) tətbiq edərək 

aşağıdakı meyarlar arayışa daxil edilmişdir. 

 

2.1.1. Meyarlar 

 “Büdcə sistemi haqqında” 2 iyul 2002-ci il tarixli 358-IIQ nömrəli Azərbaycan 

Respublikasının Qanunu; 

 “Dövlət büdcəsinin tərtibi və icrası Qaydaları”nın təsdiq edilməsi haqqında 24 may 2004-

cü il tarixli  75 nömrəli Azərbaycan Respublikası Nazirlər Kabinetinin Qərarı 

 Azərbaycan Respublikasının Vergi Məcəlləsi; 

 “Azərbaycan Respublikasının vahid büdcə təsnifatının təsdiq edilməsi barədə” 11 

oktyabr 2018-ci il tarixli 440 nömrəli Azərbaycan Respublikası Nazirlər Kabinetinin Qərarı;  

 “Avtomobil yolları” Məqsədli Büdcə Fondunun vəsaitinin ölkə ərazisində ümumi 

istifadədə olan respublika və yerli əhəmiyyətli avtomobil yollarının saxlanması, 

qorunması və təmiri, habelə avtomobil yollarının layihələndirilməsi, yenidən qurulması və 

tikintisi ilə bağlı kompensasiyaların ödənilməsi üçün xərclənməsi Qaydaları”nın təsdiq 

edilməsi haqqında 25 yanvar 2007-ci il tarixli 13 nömrəli Azərbaycan Respublikası Nazirlər 

Kabinetinin Qərarı; 

  “Azərbaycan Respublikasının dövlət büdcəsindən maliyyələşən idarə və təşkilatların 

büdcədənkənar vəsaitləri haqqında Əsasnamə”nin təsdiq edilməsi barədə 17 noyabr 2017-ci 

il tarixli 502 nömrəli Azərbaycan Respublikası Nazirlər Kabinetinin Qərarı; 

 "Ehtiyat Fondunun vəsaitindən istifadə olunması haqqında Əsasnamə"nin təsdiq 

edilməsi barədə 27 mart 2000-ci il tarixli 59 nömrəli Azərbaycan Respublikası Nazirlər 

Kabinetinin Qərarı; 

 “Dövlət büdcəsinin Ehtiyat Fondunun vəsaitindən istifadə Qaydaları”nın təsdiq edilməsi 

haqqında 2 iyun 2003-cü il tarixli 74 nömrəli Azərbaycan Respublikası Nazirlər Kabinetinin 

Qərarı; 

 “Naxçıvan Muxtar Respublikasının 2023-cü il büdcəsi haqqında” Naxçıvan Muxtar 

Respublikasının 2023-cü il 10 yanvar tarixli 16-VI QN nömrəli Qanunu; 

 “Naxçıvan Muxtar Respublikasının 2023-cü il büdcəsi haqqında Naxçıvan Muxtar 

Respublikası Qanununda dəyişiklik edilməsi barədə”  Naxçıvan Muxtar Respublikasının 01 

avqust 2023-cü il tarixli 23-VI QN Qanunu. 

 2.1.2. Məlumat mənbələri 

 Naxçıvan Muxtar Respublikasının 2023-cü il büdcəsi haqqında” Naxçıvan Muxtar 

Respublikasının 2023-cü il 10 yanvar tarixli 16-VI QN nömrəli Qanunu; 

 Naxçıvan Muxtar Respublikasının 2023-cü il büdcəsinin icrası haqqında” Qanun 

layihəsi; 

 “Naxçıvan Muxtar Respublikasının 2023-cü il büdcəsi haqqında Naxçıvan Muxtar 

Respublikası Qanununda dəyişiklik edilməsi barədə” Naxçıvan Muxtar Respublikasının 01 

avqust 2023-cü il tarixli 23-VI QN Qanunu; 

 Naxçıvan Muxtar Respublikası İqtisadiyyat Nazirliyinin, Naxçıvan Muxtar Respublikası 

Dövlət Statistika Komitəsinin, Naxçıvan Muxtar Respublikası İqtisadiyyat Nazirliyi yanında 

Dövlət Vergi Xidmətinin hesabat və statistik məlumatları; 

 Naxçıvan Muxtar Respublikası Maliyyə Nazirliyi tərəfindən Naxçıvan Muxtar 

Respublikasının 2023-cü il üzrə büdcə gəlirlərinin icrasına dair təqdim edilmiş hesabat; 

 Naxçıvan Muxtar Respublikası Maliyyə Nazirliyi tərəfindən Naxçıvan Muxtar 

Respublikası 2023-cü il büdcəsinin icrasına dair təqdim edilmiş hesabatlar; 

 Naxçıvan Muxtar Respublikası büdcəsində 2023-cü ilin əvvəlinə vahid xəzinə hesabının 

sərbəst qalığının məbləği haqqında məlumat. 

 Naxçıvan Muxtar Respublikası büdcəsindən maliyyələşən (maliyyə yardımı alan) dövlət 

idarə, müəssisə və təşkilatları tərəfindən “Azərbaycan Respublikası Maliyyə Nazirliyinin 

Kollegiyasının 2018-ci il 30 noyabr tarixli Q-10 nömrəli Qərarı” ilə təsdiq edilmiş formalara 

uyğun olaraq təqdim edilmiş maliyyə hesabatları. 

III. NƏTİCƏLƏRİN RƏSMİLƏŞDİRİLMƏSİ 

3.1. Naxçıvan Muxtar Respublikası büdcəsinin gəlirlərinin icrası 
 

Naxçıvan Muxtar Respublikası büdcəsinin gəlirləri proqnozla müqayisədə çox 

icra edilmiş, “Naxçıvan Muxtar Respublikasının 2023-cü il büdcəsi haqqında” Naxçıvan 

Muxtar Respublikasının Qanununda dəyişiklik edilməsi barədə 2023-cü il 01 avqust 

tarixli  Qanununda təsdiq edilmiş bütün mədaxil mənbələri artıqlaması ilə yerinə 

yetirilmişdir 

Məlum olduğu kimi, “Naxçıvan Muxtar Respublikasının 2023-cü il büdcəsi haqqında” 

Naxçıvan Muxtar Respublikasının Qanununda dəyişiklik edilməsi barədə 2023-cü il 01 avqust 

tarixli  Qanunu ilə Naxçıvan Muxtar Respublikasının büdcəsinə yenidən baxılmış, ilkin təsdiq 

edilmiş göstərici 20,0 mln. manat artırılmaqla 152,2 mln. manat təsdiq edilmişdir. 2023-cü ildə 

Naxçıvan Muxtar Respublikası büdcəsinin gəlirləri yenidən baxılmaqla təsdiq edilmiş 

göstəriciyə qarşı 21,1% artıqlaması ilə 184,4 mln. manat icra edilmişdir (Cədvəl 1).  

Hesabat ilində bütün mədaxil mənbələri üzrə faktiki icra məbləği təsdiq edilmiş 

göstəricidən çox olmuş, proqnozdan artıq icranın əsas mənbəyini yol vergisi, mənfəət vergisi, 

ƏDV təşkil etmişdir. 

Cədvəl 1.  Naxçıvan Muxtar Respublikasının büdcəsinin gəlirlərinin mənbələr üzrə göstəriciləri, min 
manatla       

Mənbələr 

2023-cü il müqayisə 

İlkin təsdiq 
edilmiş 

Yenidən 
baxılmış 

İcra məbləğ İcra %-i 

Naxçıvan Muxtar Respublikasının gəlirləri, 
o cümlədən; 

132222,0 152222,0 184385,5 32163,5 121,1 

Fiziki şəxslərin gəlir vergisi 41590,0 41590,0 42387,6 797,6 101,9 

Hüquqi şəxslərin mənfəət (gəlir) vergisi 3700,0 7500,0 13451,1 5951,1 179,3 

Hüquqi şəxslərin torpaq vergisi 270,0 270,0 516,3 246,3 191,2 

Hüquqi şəxslərin əmlak vergisi 1200,0 1600,0 2549,1 949,1 159,3 

Əlavə dəyər vergisi 40470,0 43850,0 49072,7 5222,7 111,9 

Sadələşdirilmiş vergi 4190,0 4190,0 4606,6 416,6 109,9 

Aksizlər 29940,0 40400,0 41697,0 1297,0 103,2 

Yol vergisi 1150,0 1150,0 11901,6 10751,6 10,3 dəfə 

Mədən vergisi 300,0 1000,0 1640,6 640,6 164,1 

Dövlət mülkiyyətində olan torpaqların icarəyə 
verilməsindən daxilolmalar 

140,0 140,0 248,4 108,5 177,5 

Dövlət rüsumu 4822,0 6082,0 8482,7 2400,7 139,5 

Büdcə təşkilatlarının ödənişli xidmətlərindən 
daxilolmalar 

4190,0 4190,0 5420,0 1230,1 129,4 

Sair daxilolmalar 260,0 260,0 2 411,8 2151,8 9,3 dəfə 

Cədvəl Naxçıvan Muxtar Respublikası Maliyyə Nazirliyi tərəfindən təqdim olunan məlumatlar əsasında Hesablama Palatası 

tərəfindən tərtib edilmişdir. 

Muxtar Respublikanın büdcə gəlirlərinin bir hissəsinin dövlət büdcəsinin 

gəlirlərinə aid edilməsi inzibatçılar üzrə xüsusi çəkilərin əvvəlki illərlə müqayisədə 

dəyişməsinə səbəb olmuşdur.  

Naxçıvan Muxtar Respublika büdcəsi üzrə daxilolmaların 164,7 mln. manatı və ya 

89,3%-i Naxçıvan Muxtar Respublikası İqtisadiyyat Nazirliyi yanında Dövlət Vergi Xidmətinin, 

11,9 mln. manatı və ya 6,5%-i Dövlət Gömrük Komitəsinin Naxçıvan Baş Gömrük İdarəsinin, 

5,4 mln. manatı və ya 2,9%-i büdcə təşkilatlarının ödənişli xidmətlərinin, 2,4 mln. manatı və 

ya 1,3%-i isə digər mənbələrdən daxilolmaların payına düşür. 

Şəkil 1. 2021-2023-cü illər üzrə büdcə gəlirlərini təmin edən orqanlar üzrə daxilolmaların xüsusi çəkisi, %-lə 

 
Şəkil Naxçıvan Muxtar Respublikası Maliyyə Nazirliyi tərəfindən təqdim olunan məlumatlar əsasında Hesablama Palatası 

tərəfindən tərtib edilmişdir. 

Şəkildən göründüyü kimi, 2023-cü il göstəricisində DGK-nın Naxçıvan Baş Gömrük 

İdarəsinin xətti ilə yığımların xüsusi çəkisində azalma, Naxçıvan Muxtar Respublikası 

İqtisadiyyat Nazirliyi yanında Dövlət Vergi Xidmətinin xətti ilə büdcə daxilolmalarında isə artım 

müşahidə edilmişdir. Gömrük orqanlarından daxilolmaların payının azalması gömrük 

orqanları tərəfindən yığımların Naxçıvan Muxtar Respublika büdcəsinin gəlirlərindən 

çıxarılaraq dövlət büdcəsinin yığımlarına şamil edilməsi ilə əlaqələndirilə bilər.  

 

3.1.1. Dövlət Vergi Xidməti xətti ilə daxilolmaların təhlili 

 

2023-cü ildə vergitutma bazasını genişləndirən inflyasiya, bəzi sosial-iqtisadi 

göstəricilərdə qeydə alınan artım, inzibatçılıq tədbirlərinin gücləndirilməsi DVX xətti ilə 

Muxtar Respublika büdcəsinə təmin edilməli gəlirlər üzrə proqnozun artıqlaması ilə icra 

edilməsini şərtləndirmişdir.  

Hesabat ilində Naxçıvan Muxtar Respublikasında əvvəlki illə müqayisədə orta aylıq 

əməkhaqqı 12,7% artaraq 689 manat olması, eyni zamanda Muxtar Respublikada məşğulluq 

imkanlarının artırılması, əhalinin həyat səviyyəsinin yüksəldilməsi istiqamətində dövlət 

71.95%

66.98%

89.3%

21.65%

29.5%

6.5%

5.29%

3.15%

2.9%

1.11%

0.36%

1.3%

DGK-nın Naxçıvan Baş Gömrük İdarəsi Dövlət Vergi Xidməti

proqramlarının həyata keçirilməsi, müvafiq fiskal qurumun inzibatçılıq tədbirlərinin 

gücləndirilməsi DVX xətti ilə daxilolmaların həm əvvəlki ildən, həm də proqnozdan çox icra 

edilməsinə səbəb olmuşdur. Belə ki, Hesabat ilində DVX xətti ilə Muxtar Respublika 

büdcəsinə proqnozla müqayisədə 17,8 mln. manat və ya 12,1%, 2022-ci ilin icra göstəricisi 

ilə müqayisədə isə 32,1 mln. manat və ya  24,2 % çox olmaqla 164,7 mln. manat vəsait daxil 

olmuşdur. 

Qeyd edək ki, əvvəlki illə müqayisədə DVX xətti ilə daxilolmaların real hesablamasında 

da (təxminən 25,0 mln. manat) artım müşahidə edilmişdir. 

 

Əvvəlki illə müqayisədə bütün mülkiyyət növləri üzrə vergi ödəyicilərinin büdcə 

daxilolmaları artmış, real hesablamaya nisbətən isə büdcəyə ödənilmiş vəsait dövlət, 

birgə və bələdiyyə mülkiyyət növləri üzrə çox olmuşdur.  

2023-cü ildə DVX xətti ilə Muxtar Respublika büdcəsinə təmin edilən gəlirlərin tərkibində 

neft-qaz sektoru üzrə daxilolmalar 2,1 mln. manat, qeyri-neft-qaz sektoru üzrə 162,7 mln. 

manat, o cümlədən, dövlət mülkiyyəti üzrə 66,1 mln. manat, xüsusi mülkiyyət üzrə 37,3 mln. 

manat, digər mülkiyyət mənsubiyyətləri isə 59,3 mln. manat olmuşdur (Cədvəl 2). 

Cədvəl 2. Mülkiyyət mənsubiyyətinə görə vergi ödəyicilərinin NMR büdcəsi ilə hesablaşmaları, min 
manatla 

 
 

Göstəricilər 

 
2023-cü il üzrə 

ümumi borc qalığı 

 
2023-cü il üzrə artıq 

ödəmə 

 
2023-cü il 

üzrə 
hesablanmı

şdır 
(azaldılmış 
çıxılmaqla) 

2022-ci illə 
müqayisə 

hesablanmış 

 
2023-cü 

ildə 
büdcəyə 
ödənil-
mişdir 

 
2022-ci illə 
müqayisə 

 
İlin 

əvvəlinə 

 
İlin 

sonuna 

 
İlin 

əvvəlinə 

 
İlin 

sonuna 

Məbləğ %-lə Məbləğ %-lə 

Neft-qaz sektoru,   
o cümlədən   189,0 10,6 2 271,9 989,0 43,5 2 096,6 527,9 25,2 

Azəriqaz İB    10,6 2 271.9 989,0 43,5 2 096,6 527,9 25,2 

Qeyri-neft 
sektoru 

          

Dövlət 
mülkiyyəti, o 
cümlədən 

 28,7 13 979,0 17 218,7 62 406,9 16 062,4 25,7 66 068,7 11 526,3 17,4 

Rəqəmsal inkişaf 
və Nəqliyyat 
Nazirliyi 

   142,3 3 714,4 1 102,2 29,7 3 257,8 - 50,0 - 1,5 

“Azərenerji” ASC    558,6 4 412,3 2 346,8 53,2 4 546,8 2 159,6 47,5 

“Azərbaycan 
Dəmir Yolları” 
QSC 

   25,0 286,4 50,4 17,6 271,7 129,4 47,6 

“Azərsu” ASC    36,8 514,1 230,4 44,8 469,6 127,0 27,0 

Büdcə təşkilatları  1,7  13 222,0 37 032,3 4 776,3 12,9 40 197,5 5 703,2 14,2 

Digərləri  27,0  3 234,0 16 447,4 7 556,3 45,9 17 325,3 3 457,1 19,9 

Xüsusi mülkiyyət, 
o cümlədən 6,2 477,6 18 952,2 8 834,0 45 444,9 18 444,6 40,6 37 250,8 361,9 1,0 

Hüquqi şəxslər  289,6  5 716,1 39 458,9 16 615,0 42,1 30 202,9 - 1 606,4 - 5,3 

Sahibkarlıq 
fəaliyyəti ilə 
məşğul olan fiziki 
şəxslər 

6,2 188,0  3 117,9 5 986,0 1 829,6 30,6 7 047,9 1 968,3 27,9 

Digər mülkiyyət 21 731,7 17 643,8 4065,9 1 221,1 53 955,8 -10720,5 -19,9 59 300,8 19 698,6 33,2 

Bələdiyyə 
mülkiyyəti 

   5,6 0,6   3,9 1,8 46,2 

Xarici mülkiyyət  11,4  714,2 5 931,2 6 950,5 117,2 4 817,8 1 902,4 39,5 

Birgə (xarici 
qarışıq) mülkiyyət 21 731,7 17 632,4  501,3 48 024,0 -17 671,6 -36,8 54 479,1 17 794,4 32,7 

Cədvəl DVX tərəfindən  təqdim olunan məlumatlar əsasında Hesablama Palatası tərəfindən tərtib edilmişdir. 

Cədvəldən göründüyü kimi, bütün mülkiyyət növləri üzrə əvvəlki illə müqayisədə 

büdcəyə ödənişlər artmışdır. Mülkiyyət növlərinin tərkibinə gəldikdə isə, “Dövlət mülkiyyəti” 

üzrə Rəqəmsal inkişaf və Nəqliyyat Nazirliyinin daxilolmaları, “Xüsusi mülkiyyət” üzrə isə 

hüquqi şəxslərin daxilolmaları istisna olmaqla bütün mülkiyyət növləri üzrə vergi ödəyicilərinin 

büdcə daxilolmaları artmışdır. 

Dövlət mülkiyyətində olan vergi ödəyiciləri tərəfindən 2023-cü ildə Naxçıvan Muxtar 

Respublika büdcəsinə köçürülmüş daxilolmaların real hesablamalara nisbətən icrası isə neft-

qaz sektoru üzrə 92,3 %-ə, xüsusi mülkiyyət üzrə 82,0 %-ə, dövlət mülkiyyəti üzrə 105,9%, 

digər (xarici, birgə, bələdiyyə, beynəlxalq təşkilatlar) mülkiyyət üzrə isə 109,9 %-ə bərabər 

olmuşdur. 
 

Dövlət mülkiyyətində olan vergi ödəyicilərinin artıq ödəmələrinin əvvəlki ilə 

nisbətən artmasına baxmayaraq, ümumilikdə artıq ödəmə məbləğlərində azalma 

müşahidə edilir.  

DVX-nin 2023-cü il üzrə hesabatlarına əsasən, Muxtar Respublika büdcəsinə təmin 

olunan gəlirlər üzrə artıq ödəmənin məbləği cari ilin əvvəlki ilə müqayisədə  26,6 % azalaraq 

ilin sonuna 27,3 mln. manat təşkil etmişdir (Cədvəl 3). 

Cədvəl 3. Artıqödəmələr barədə məlumat, min manatla 

Göstəricilər 2022-ci il 2023-cü il 
2022-ci illə müqayisə 

Məbləğlə %-lə 

Mülkiyyət mənsubiyyətinə görə cəmi 37 186,1 27 284,4 - 9 901,7 - 26,6 

Neft-qaz sektoru 189,0 10,6 - 178,4 - 94,4 

Dövlət mülkiyyəti 13 979,0 17 218,7 3 239,7 23,2 

Xüsusi mülkiyyət 18 952,2 8 834,0 - 10 118,2 - 53,4 

Bələdiyyə mülkiyyəti 2,8 5,6 2,8 100 

Xarici mülkiyyət 3 486,0 714,2 -2 771,8 -79,5 

Birgə (xarici qarışıq) mülkiyyət 577,1 501,3 -75,8 -13,1 

Cədvəl  təqdim olunan məlumatlar əsasında Hesablama Palatası tərəfindən tərtib edilmişdir. 

Artıqödəmə məbləğlərinin əvvəlki illə müqayisədə azalması hesabat ilində vergi 

ödəyicilərinə 134,4 min manat vergi məbləğlərinin qaytarılması şəraitində baş vermiş, 

qaytarılmış məbləğlər DVX-nin xətti ilə təmin edilmiş gəlirlərin 0,1 %-ni təşkil etmişdir. Qeyd 

edək ki, 2022-ci ildə bu göstərici 81,0 min manat təşkil etməklə təmin edilmiş gəlirlərin 0,06 

%-ni təşkil etmişdir.  

 
 

Aparılmış təhlillər DVX xətti ilə Naxçıvan Muxtar Respublika büdcəsinə ödənilən 

vəsaitlərin yığım faizinin (borc və artıqödəmə məbləğləri nəzərə alınmaqla) 2022-ci illə 

nisbətən artdığını müşahidə etməyə imkan verir. 

Hesabat ilində Dövlət Vergi Xidmətinin xətti ilə Muxtar Respublika büdcəsinə köçürülən 

daxilolmalar proqnozla müqayisədə artıqlaması ilə icra ediməsinə baxmayaraq yığım faizi 

94,5% təşkil etmişdir ki, bu da 2022-ci ilin yığım faizi ilə müqayisədə 6,1 faiz bəndi çox 

olmuşdur.  

Şəkil 2. DVX xətti ilə təmin edilən gəlirlər, hesabat ilinin sonuna, min manatla 

 
Şəkil Naxçıvan Muxtar Respublikası Maliyyə Nazirliyi və DVX tərəfindən təqdim olunan məlumatlar əsasında Hesablama 

Palatası tərəfindən tərtib edilmişdir. 

Onu da qeyd etmək lazımdır ki, vergi qanunvericiliyində artıqödəmə məbləğlərinin hər 

hansı tədiyyə növü üzrə borc məbləğləri ilə avtomatik rejimdə əvəzləşdirilməsi imkanlarının 

olması ayrı-ayrı tədiyyə növləri üzrə hesablanmış öhdəliklərin tam həcmdə yerinə 

yetirilməməsinə təsir edən amillərdəndir. 

Cədvəl 4. Daxil olmaların real hesablamalarla müqayisəsi, min manatla 

 
Göstəricilər 

Tədiyyələrin 
əsas məbləği 

üzrə 
hesablanmış 

məbləğ 

 
Azalmış 
məbləğ 

Yığılmış 
məbləğ 
(NMR 

büdcəsinə 
ödənilmiş) 

 
Fərq 

İcra faizi (borc və 
artıqödəmələr 

nəzərə 
alınmadan) 

2023-cü il üzrə 236 660,0 74 155,5 164 716,6 2 212,1 101,4% 

Fiziki şəxslərin gəlir vergisi 41 663,9 1 729,9 42 387,3 2 453,3 106,1% 

Hüquqi şəxslərin mənfəət vergisi 49 289,3 27 014,1 13 451,1 - 8 824,1 60,4% 

Torpaq vergisi 409,4 9,3 516,3 116,2 129,0% 

Əmlak vergisi 3 779,1 619,2 2 549,1 - 610,8 80,7% 

Əlavə dəyər vergisi 93 532,4 41 764,2 49 072,7 - 2 695,5 94,8% 

2022-ci il

2023-cü il
Borc

Artıq ödəmə

Real hesablama (azalmış
çıxılmaqla) Ödəniş

Yığım faizi

2

3

Aksiz 34 908,3 2 787,5 41 697 9 576,2 129,8% 

Mədən vergisi 1 797,6 20,7 1 640,6 - 136,3 92,3% 

Sadələşdirilmış vergi 4 209,4 194,3 4 605,4 590,3 114,7% 

Dövlət rüsumu 6 975,4 14,6 8 482,7 1 521,9 121,9% 

Sair daxilolmalar 95,2 1,7 66,0 - 27,5 70,6% 

İcarə haqqı - - 248,4 -  

Cədvəl DVX tərəfindən təqdim olunan məlumatlar əsasında Hesablama Palatası tərəfindən tərtib edilmişdir.  

2023-cü ildə DVX-nin xətti ilə təmin edilən daxilolmaların tədiyyələrin əsas məbləği üzrə 

hesablanmış (azalma nəzərə alınmadan) büdcə gəlirlərinə nisbətən icrası 69,6% təşkil 

etmişdir. 

 

3.1.2 Dövlət Gömrük Komitəsinin Naxçıvan Baş Gömrük İdarəsi xətti ilə 

daxilolmaların təhlili 

Hesabat ili ərzində Azərbaycan Respublikası Dövlət Gömrük Komitəsinin Naxçıvan Baş 

Gömrük İdarəsi tərəfindən Naxçıvan Muxtar Respublikası büdcəsində “yol vergisi” üzrə 

nəzərdə tutulmuş 1,1 mln.manat proqnoza qarşı 11,9 mln.manat və ya 10,4 dəfə artıq vəsait 

yığılmışdır ki, bu da Naxçıvan Muxtar Respublikası gəlirlərinin 6,5 %-ni təşkil etmişdir.  Qeyd 

edək ki, 2022-ci il Azərbaycan Respublikası Dövlət Gömrük Komitəsinin Naxçıvan Baş 

Gömrük İdarəsi tərəfindən faktiki icra edilmiş gəlirlərinin proqnoz göstəricisi ilə müqayisədə 

8,5 dəfə çox olmasına baxmayaraq, 2023-cü ilin büdcə proqnozlarında bu, nəzərə alınmamış, 

il üçün proqnoz göstəricilər icra göstəricilərinə nisbətən əhəmiyyətli dərəcədə aşağı müəyyən 

edilmişdir. Bu isə qeyd edilən mənbə üzrə proqnozlaşdırmada dəqiqləşdirilmələr aparılması 

zərurəti yarandığını deməyə imkan verir. 
  

 

 

 

 

 

3.1.3. Büdcədənkənar gəlirlərin təhlili 

Aparılan təhlillər əsasında 2023-cü ildə büdcə təşkilatlarının ödənişli 

xidmətlərindən daxilolmaların icrasının əvvəlki illərdən fərqləndiyi, habelə bu 

daxilolmaları formalaşdıran bəzi qurumların gəlirlərinin büdcədənkənar gəlir kimi 

nəzərə alınıb-alınmasının konketləşdirilməsinə ehtiyac olduğu barədə qənaətə 

gəlinmişdir.  

Hesabat ilində büdcə təşkilatlarının iş və xidmətlərin göstərilməsindən, məhsul satışından və 

digər fəaliyyətlərindən əldə etdikləri büdcədənkənar gəlirləri proqnozlaşdırılmış 4,2 mln. 

manata qarşı 1,2 mln. manat çox olmaqla 5,4 mln. manat və ya 29,4% çox icra edilmişdir ki 

(Cədvəl 5), bu da əvvəlki illə müqayisədə 817,5 min manat və ya 13,1% azdır. 

Cədvəl 5. 2023-ci ildə büdcədənkənar gəlirlərin inzibati təsnifat üzrə bölgüsü, manatla 

İstiqamətlər Proqnoz icra İcra %-i 

Naxçıvan Texniki Peşə və Sürücülük Məktəbi PHŞ 417 637 168 433 40,3 % 

Şərur Texniki Peşə və Sürücülük Məktəbi 94 000 44 090 46,9 % 

Ordubad  Texniki Peşə və Sürücülük Məktəbi 94 000 28 071 29,9 % 

Naxçıvan Tibb Kolleci 171 933 204 330 118,8 % 

Naxçıvan Musiqi Kolleci 125 840 83 733 66,5 % 

Naxçıvan Dövlət Texniki Kollec 155 333 199 428 128,4 % 

Naxçıvan Qızlar Liseyi 43 200 28 099 65,0 % 

Naxçıvan MR Gigiyena və Epidemiologiya Mərkəzi 200 000 128 098  64,0 % 

Naxçıvan MR Dövlət Baytarlıq Xidməti 10 000 1 862 18,6 % 

Naxçıvan MR Dövlət Televiziya və Radio Verilişləri  

Komitəsi 

16 757 2 500 14,9 % 

Naxçıvan MR İqtisadiyyat Nazirliyi 90 000 562 432 624,9 % 

Naxçıvan MR Meliorasiya və Su Təsərrüfatı Açıq  

Səhmdar Cəmiyyəti 

1 700 000 1 869 759 110,0 % 

Naxçıvan MR Daşınmaz Əmlak və Torpaq Məsələləri 

üzrə Dövlət Xidməti 

750 000 1 268 163 169,1 % 

Naxçıvan MR Ekologiya və Təbii Sərvətlər Nazirliyi 101 500 618 271 609,1 % 

Аzərbaycan Мilli Еlmlər Аkademiyası Naxçıvan 

Bölməsi 

20 000 2 600 13,0 % 

Naxçıvan MR Antiinhisar və İstehlak Bazarına  

Nəzarət Dövlət Xidməti 

11 800 500 4,2 % 

İcra və Probasiya Xidməti 160 000 187 799 117,4 % 

Naxçıvan MR Dövlət Miqrasiya Xidməti 23 000 0 0,0 % 

Naxçıvan MR Hərracların təşkili üzrə Auksion Mərkəz 5 000 21 889 437,8 % 

Yekun: 4 190 000,0 5 420 057,0 129,4 % 

Cədvəl təqdim olunan məlumatlar əsasında Hesablama Palatası tərəfindən tərtib edilmişdir  

Cədvəldən göründüyü kimi, publik hüquqi şəxsin 168,4 min manat gəlirləri 

büdcədənkənar gəlirdə nəzərə alınmışdır. Məlum olduğu kimi, Naxçıvan Muxtar 

Respublikasında büdcədənkənar vəsaitə dair tənzimləyici hüquqi akt mövcud deyil. Lakin 

“Azərbaycan Respublikasının dövlət büdcəsindən maliyyələşən idarə və təşkilatların 

büdcədənkənar vəsaitləri haqqında Əsasnamə” analogiya olaraq tətbiq edildiyi təqdirdə bu 

daxilolmaların büdcədənkənar gəlir kimi nəzərə alınması həmin Əsasnamənin 2.1-ci 

bəndinə uyğunluq baxımından müəyyən sualların yaranmasına səbəb olur. Belə ki, 

büdcədənkənar vəsaitlər malların satışından, işlərin görülməsindən və xidmətlərin 

göstərilməsindən büdcə təşkilatlarının əldə etdiyi vəsaitlər, habelə  inzibati cərimələrin, 

maliyyə sanksiyalarının, dövlət nəfinə müsadirə olunmuş əmlakın satışından, habelə dövlət 

nəfinə müsadirə olunmuş pul vəsaitlərinə görə daxil olan vəsaitlərin qanunvericiliklə 

müəyyən edilmiş məbləğdə həmin gəlirlərin yığılmasını təmin edən dövlət orqanlarının 

xüsusi xəzinə hesabına köçürülən hissəsi, idarə və təşkilatların qanuna və ya ondan irəli 

gələn normativ hüquqi aktlara uyğun olaraq göstərdikləri xidmətlərə görə tutulan haqlar 

hesabına formalaşdırılır. “Büdcə sistemi haqqında” Qanuna əsasən büdcə təşkilatı - 

maliyyələşdirilməsi bilavasitə Azərbaycan Respublikasının dövlət büdcəsi və Naxçıvan 

Muxtar Respublikasının büdcəsi hesabına həyata keçirilən idarə və təşkilatlardır. Publik 

hüquqi şəxslər isə həmin Qanunun digər anlayışı olan –“dövlət müəssisələri” ilə əhatə 

olunur. Belə ki, dövlət müəssisəsi – paylarının (səhmlərinin) 51 və daha artıq faizi birbaşa 

və ya dolayısı ilə dövlətə məxsus olan səhmdar cəmiyyət, məhdud məsuliyyətli cəmiyyət, 

digər təşkilati formada fəaliyyət göstərən hüquqi şəxslər və publik hüquqi şəxslərdir. Bundan 

əlavə qeyd olunmalıdır ki, büdcə sisteminin digər komponenti olan dövlət büdcəsi üzrə 

publik hüquqi şəxslərin xüsusi vəsaitləri büdcədənkənar gəlir kimi nəzərə alınmır. Beləliklə, 

publik hüquqi şəxslərin xüsusi vəsaitlərinin büdcədənkənar gəlir kimi nəzərə alınması büdcə 

gəlirlərinin 168,4 min manat çox göstərilməsi ilə nəticələnir. Bundan əlavə, Naxçıvan MR 

Meliorasiya və Su Təsərrüfatı Açıq Səhmdar Cəmiyyətinin  (dövlət müəssisəsinin) 1,9 mln. 

manat daxiolmalarının büdcədənkənar gəlir kimi tanınması məsələsi üzrə dəqiqləşdirmələr 

aparılması zəruridir. 

Eyni zamanda bir nüansı da qeyd edək ki, Naxçıvan Muxtar Respublikası İqtisadiyyat 

Nazirliyinin büdcədənkanar gəlirlərinin proqnoza qarşı 6,2 dəfə, Naxçıvan Muxtar 

Respublikası Ekologiya və Təbii Sərvətlər Nazirliyinin büdcədənkanar gəlirlərinin proqnoza 

qarşı 6,1 dəfə, Naxçıvan Muxtar Respublikası Daşınmaz Əmlak və Torpaq Məsələləri üzrə 

Dövlət Xidmətinin büdcədənkanar gəlirlərinin proqnoza qarşı 1,7 dəfə artıq icra edilməsini 

nəzərə alaraq müvafiq istiqamətlər üzrə planlaşdırmanın düzgün aparılmadığını deyə 

bilərik. 

 

3.1.4. Sair daxilolmalar 

Sair daxilolmalar proqnozla müqayisədə əhəmiyyətli dərəcədə artıq icra 

edilmiş, artım cərimə və sankisyalardan formalaşmışdır. 

 Hesabat ilində proqnozla müqayisədə ən yüksək icra göstəriciləri “Yol vergisi”ndən 

sonra “sair daxilolmalar” üzrə olmuşdur. Belə ki, sair daxilolmalar 260,0 min manat proqnoza 

qarşı 9,3 dəfə çox olmaqla 2,4 mln. manat icra olunmuşdur. Qeyd edilən mənbə üzrə gəlirlər 

vergi və əmək qanunvericiliklərinin pozulmasına görə maliyyə sanksiyalarından və 

cərimələrdən, qeyri-kommersiya təşkilatlarının kommersiya fəaliyyətindən gəlirlərdən 

daxilolmalar hesabına formalaşmışdır.  

 

3.1.5. Məqsədli büdcə fondlarının daxilolmalarının təhlili 

Məqsədli Büdcə Fondunun gəlirlərinin təhlili ilə ilkin təsdiq edilmiş və yenidən 

baxılan büdcədə bu Fondun gəlirlərinin əvvəlki illər üzrə faktiki icra göstəricisinin 

proqnozlaşdırılmada nəzərə alınmadığı, habelə Fondun qalığının hərəkəti üzrə 

uyğunsuzluqların olduğu barədə qənaətə gəlinmişdir. 

2023-cü ilin büdcə layihəsində “Avtomobil Yolları” Məqsədli Büdcə Fondunun gəlirləri 

xərclərinə bərabər olmaqla 2,0 mln. manat proqnozlaşdırılmış, fondun gəlirləri proqnozdan 

əhəmiyyətli dərəcədə çox (7 dəfə) olmaqla 14,3 mln. manat icra edilmişdir (Cədvəl 6). 

Cədvəl 6. “Avtomobil Yolları” Məqsədli Büdcə Fondunun gəlirlərinin formalaşma mənbələri, min manatla 

Gəlirlər 2022 

 icra 

2023 

Proqnoz 

2023 

İcra 

İcra %-lə 

Yol vergisi 10235,9 1150,0 11 901,6 10,4 dəfə 

Mülkiyyətində və ya istifadəsində olan avtonəqliyyat 
vasitələri ilə sərnişin və yük daşımalarını həyata 
keçirən şəxslər tərəfindən ödənilən sadələşdirilmiş 
vergi 

231,5 150,0 148,2 98,8 

Nəqliyyat vasitələrinin, o cümlədən motonəqliyyat 
vasitələrinin, qoşquların və yarımqoşquların texniki 
baxışdan keçirilməsi üçün tutulan dövlət rüsumu 

1123,9 720,0 2 290,4 3,2 dəfə 

Yekun: 11 591,3 2 020,0 14 340,2 7,1 dəfə 

Cədvəl təqdim olunan məlumatlar əsasında Hesablama Palatası tərəfindən tərtib edilmişdir. 

Qeyd edək ki, 2022-ci il üzrə “Avtomobil Yolları” Məqsədli Büdcə Fondunun faktiki icra 

edilmiş gəlirlərinin proqnoz göstəricisi ilə müqayisədə 6,4 dəfə çox olmasına baxmayaraq, 

2023-cü ilin büdcə proqnozlarında bu nəzərə alınmamış, il üçün proqnoz göstəricilər icra 

göstəricilərinə nisbətən əhəmiyyətli dərəcədə aşağı müəyyən edilmişdir.  Əlavə olaraq qeyd 

olunmalıdır ki, müvafiq mənbə üzrə potensial yenidən baxılan büdcədə diqqətə alınmamışdır. 

“Büdcə sistemi haqqında” Qanunun 5.3-cü maddəsinə əsasən məqsədli büdcə 

fondlarının vəsaiti təyinatı üzrə istifadə olunmalıdır və onların başqa məqsədlər üçün 

xərclənməsinə yol verilmir. Lakin təqdim edilmiş məlumatların təhlili bu istiqamətdə 

uyğunsuzluqların olduğunu deməyə əsas verir. Belə ki, Fondun 2022-ci il üzrə qalığı 9,8 mln. 

manat təşkil etmiş, hesabat ilinin yekunları üzrə əlavə olaraq fondun 12,3 mln. manat qalıq 

vəsaiti yaranmışdır. Artan yekunla göstəricinin 22,1 mln. manat və Naxçıvan Muxtar 

Respublikası üzrə xəzinə hesabının qalığının isə il sonuna 18,2 mln. manat olduğu diqqətə 

alındıqda digər xərclər üçün də bu Fondun vəsaitindən istifadə olunması barədə qənaətə 

gəlinir. Bu isə həm Fondun, həm də büdcə hesabatlılığında təhriflərə səbəb olur. 

 

3.1.6.Naxçıvan Muxtar Respublika büdcəsinin gəlirlərinin üzləşdirilməsi 

 

Hesabat ilində Muxtar Respublika gəlirlərinin 98,7%-ni əhatə edən hesabatlar 

büdcənin icrası barədə illik hesabatla üzləşdirilmiş, müqayisəli təhlil nəticəsində 

əhəmiyyətli kənarlaşmalar aşkar edilməmişdir.  

2023-cü il üzrə icra olunmuş Muxtar Respublika büdcəsi gəlirlərinin (DVX, DGK 

Naxçıvan Baş Gömrük İdarəsi xətti ilə daxilolmalar, büdcədənkənar gəlirlər üzrə olmaqla) 

98,7%-ni əhatə edən hesabatlar Hesablama Palatası tərəfindən üzləşdirilməklə təhlil 

edilmiş, əhəmiyyətli hesab ediləcək kənarlaşmalar müəyyən edilməmişdir.  

Onu da qeyd edək ki, aparılmış analitik prosedurlarla qurumlar tərəfindən 

büdcədənkənar vəsaitlərinin icrası ilə bağlı təqdim olunan hesabatların müvafiq icra 

hakimiyyəti orqanının hesabatları ilə müqayisəsi nəticəsində kənarlaşmalar müəyyən 

edilmişdir. Belə ki, Naxçıvan Muxtar Respublikası Təhsil Nazirliyi tərəfindən təqdim edilmiş 

hesabatlarda Naxçıvan şəhər Texniki Peşə və Sürücülük məktəbi üçün təqdim edilmiş 

hesabatlarda büdcədənkənar gəlirlər göstərilməmiş, Şərur rayon Texniki Peşə və Sürücülük 

məktəbi üçün təqdim edilmiş hesabata əsasən 9 690,0 manat, Naxçıvan MR Dövlət Televiziya 

və Radio Verilişləri Komitəsi tərəfindən təqdim edilmiş hesabata əsasən isə 500,0 manat 

kənarlaşma olduğu müəyyən edilmişdir ki, bu da müvafiq qurumlar tərəfindən hesabatların 

düzgün tərtib edilməməsi qənaətinə gəlməyə imkan verir. Eyni zamanda, aparılan auditlər 

bəzi qurumlar tərəfindən büdcədənkənar gəlirlərin müvafiq qaydada smetasının təsdiq 

edilməməsi səbəbindən büdcədə nəzərə alınmadığını deməyə əsas verir. 

3.2. Naxçıvan Muxtar Respublikası büdcəsinin xərclərinin icrası 

3.2.1. 2023-cü il ərzində Naxçıvan Muxtar Respublika büdcəsində həyata keçirilmiş 

dəyişikliklərin təhlili 

Hesabat ilində Naxçıvan Muxtar Respublikası büdcə xərclərində həyata keçirilmiş 

dəyişikliklərə əsaslanaraq Hesablama Palatası aparılmış təhlil zamanı aşağıdakılara istinad 

etmişdir:  

Təyinat məbləğləri olaraq “Naxçıvan Muxtar Respublikasının 2023-cü il büdcəsi 

haqqında” Naxçıvan Muxtar Respublikası Qanununda dəyişikliklər edilməsi barədə” Naxçıvan 

Muxtar Respublikasının 01 avqust 2023-cü il tarixli 23-VI QN nömrəli Qanunu ilə müəyyən 

edilmiş məbləğlərə; 

Dəyişiklik edilmiş məbləğlər olaraq il ərzində müvafiq icra hakimiyyəti orqanı tərəfindən 

müəyyən edilmiş məbləğlərə 

 

Naxçıvan Muxtar Respublikasının büdcəsinə il ərzində yenidən baxılma zamanı 

funksional təsnifat üzrə 3 bölmə xərclərinin sabit saxlanılması, 3 bölmənin artırılması 

6 bölmənin isə azaldıması hesabına ümumi xərclər ilkin təsdiq edilmiş məbləğə nisbətə 

az müəyyən edilməklə təsdiq edilmişdir.   

Naxçıvan Muxtar Respublikanın büdcəsi ilkin olaraq 614,7 mln. manat təsdiq edilmiş, il 

ərzində büdcəyə yenidən baxılaraq təsdiq edilmiş göstərici 9,6 mln. manat azaldılmışdır. 

Azaldılan məbləğdə əhəmiyyətli pay müdafiə və hüquq-mühafizə sahələri, artırılan məbləğdə 

isə sosial müdafiə və sosial təminat xərclərinə aid olmuşdur (Cədvəl 7). 

Cədvəl 7. 2023-cü il Muxtar Respublika büdcəsi xərclərinin ilkin və yenidən baxılmış məbləğləri, min 

manatla 

Xərclərin istiqaməti İlkin təsdiq 
edilmiş 

Yenidən baxılma 
zamanı edilmiş 

dəyişikliklər 

Yenidən baxılaraq 
təsdiq edilmiş 

məbləğlər 

Ümumi dövlət xidmətləri 86 740,8 -1 631,8 85 109,0 

Müdafiə və milli təhlükəsizlik 6 148,9 -4 142,3 2 006,6 

Məhkəmə hakimiyyəti, hüquq mühafizə və 
prokurorluq 

85 247,3 -4 414.2 80 833,1 

Təhsil 173 133,7 0 173 133,7 

Səhiyyə 14 465,8 0 14 465,8 

Sosial müdafiə və sosial təminat 60 919,0 1 562,5 62 481,5 

Mədəniyyət, incəsənət, informasiya, bədən 
tərbiyəsi, gənclər siyasəti və bu qəbildən olan 
digər fəaliyyət 

 
27 410,4 

 
-490,9 

 
26 919,5 

Mənzil və kommunal təsərrüfatı 21 600,0 -500,0 21 100,0 

Kənd təsərrüfatı 58 928,5 -1 061,4 57 867,1 

Ətraf mühitin mühafizəsi 16 812,6 14,1 16 826,5 

İqtisadi fəaliyyət 56 805,2 0,0 56 805,2 

Əsas bölmələrə aid edilməyən xərclər 6 440,3 1 024,7 7 465,0 

Yekun: 614 652,5 -9 639,5 605 013,0 

Cədvəl təqdim olunan məlumatlar əsasında Hesablama Palatası tərəfindən tərtib edilmişdir. 
 

Müdafiə və hüquq-mühafizə sahələri üzrə azalmanın səbəbi bu xərclərin Muxtar 

Respublika bücəsindən çıxarılaraq dövlət büdcəsindən maliyyələşdirilməsi, sosial müdafiə və 

sosial təminat xərclərin artımı isə 2023-cü il ərzində Azərbaycan Respublikası Prezidentinin 

müvafiq Sərəncam və Fərmanlarına əsasən müavinət və təqaüdlərin artırılması ilə əlaqəli 

olmuşdur. 

 

Yenidən baxılma ilə yanaşı, Naxçıvan Muxtar Respublikasının büdcəsinin icrası 

prosesində təsdiq edilmiş xərclərin ümumi məbləği daxilində müvafiq icra hakimiyyəti 

orqanı tərəfindən dəyişikliklər edilmiş, dəyişikliklər büdcənin icra vəziyyətinə təsir 

etmişdir. 

“Büdcə sistemi haqqında” Azərbaycan Respublikasının Qanununun 18.4, 18.5, 18.6 

və 19.6-cı maddələri dövlət büdcəsində dəyişikliklərə dair məsələləri tənzimləsə də, 

Naxçıvan Muxtar Respublikasının büdcəsi üzrə dəyişikliklər üçün hüquqi əsaslar müəyyən 

olunmur. Naxçıvan Muxtar Respublikasının büdcəsinin icrası bu Qanuna və Naxçıvan 

Muxtar Respublikasının qanunvericiliyinə uyğun olaraq həyata keçirilir. Lakin hazırkı 

dövrədək Muxtar Respublika üzrə müvafiq hüquqi akt qəbul edilməmişdir. 

Naxçıvan Muxtar Respublikasının büdcəsi barədə hesabatlara əsasən 2023-cü il üçün 

təsdiq olunmuş Muxtar Respublika büdcəsi xərclərinin iqtisadi təsnifata uyğun olaraq bölmə, 

köməkçi bölmə, paraqraf, maddə və yarımmaddələri arasında dəyişikliklərin və qənaət 

olunmuş vəsaitin Muxtar Respublika büdcəsinin Ehtiyat Fonduna yönəldilməsinin cəmi 

məbləği 23,2 mln. manat təşkil etmişdir. Bunun 24,6%-i və ya 5,7 mln. manatı büdcədən 

maliyyələşən və maliyyə yardımı alan təşkilatların müraciətləri əsasında bölmə daxilində 

(“Büdcə sistemi haqqında” Azərbaycan Respublikası Qanununun 18.4-cü maddəsinə 

analogiyaya uyğun olaraq), 75,4%-i və ya 17,5 mln. manatı isə əsasən bölmələr arası (“Büdcə 

sistemi haqqında” Azərbaycan Respublikası Qanununun 19.6-cı maddəsinə analogiyaya 

uyğun olaraq (Dövlət büdcəsinin Ehtiyat Fonduna yönəldilməklə) aparılmış dəyişikliklərlə 

əlaqəlidir.   

Aparılmış təhlillər göstərir ki, 2023-cü il Muxtar Respublika büdcəsinin funksional 

təsnifatının bölmələri və köməkçi bölmələrinin məbləğlərində icra prosesində müvafiq icra 

hakimiyyəti orqanı tərəfindən dəyişiklik edilərək təyinat məbləğləri bəzi hallarda azaldılmış, 

bəzi hallarda isə artırılmışdır. Hesabat ili ərzində edilmiş dəyişikliklərdən sonra ümumilikdə 

funksional təsnifatın 4 bölməsi ( “Ümumi dövlət xidmətləri”, “Mənzil və kommunal təsərrüfatı”, 

“Kənd təsərrüfatı” və “Ətraf mühitin mühafizəsi” bölmələri) üzrə təsdiq edilmiş xərclərin 

məbləği 17,5 mln. manat azaldılmış, 1 bölmə (“Əsas bölmələrə aid edilməyən xidmətlər”) üzrə 

isə həmin məbləğ  həcmində artırılmışdır. 

Şəkil 3. Funksional təsnifat üzrə edilmiş dəyişikliklər, min manatla 

 

Şəkil Naxçıvan Muxtar Respublikası Maliyyə Nazirliyi tərəfindən təqdim olunan məlumatlar əsasında Hesablama Palatası 

tərəfindən tərtib edilmişdir. 

Şəkildən də göründüyü kimi, “Əsas bölmələrə aid edilməyən xidmətlər” bölməsi icra 

prosesində xərclərin məbləği üzrə 17,5 mln. manat artırılmışdır ki, bu da yenidən baxılmaqla 

təsdiq edilmiş göstəricidən 3,3 dəfə çoxdur. Ən çox azalma (7,4 mln .manat) isə Mənzil və 

kommunal təsərrüfatı” bölməsi üzrə olmuşdur ki, bu da təsdiq edilmiş göstəricinin 35%-i 

qədərdir. 

İl ərzində aparılmış dəyişikliklərlə ehtiyat fondu üzrə nəzərdə tutulmuş məbləğin 

əhəmiyyətli dərəcədə artırılması fonunda dövlət büdcəsinə dair qanunvericilik analogiyaya 

uyğun tətbiq edildiyi təqdirdə müəyyən edilmiş limitlərə riayət olunmamışdır. Belə ki, Hesabat 

ilində il ərzində aparılmış dəyişikliklər də nəzərə alınmaqla, ehtiyat fondu üzrə “Büdcə sistemi 

haqqında” Qanunun 6.2-ci maddəsin tələbləri gözlənilməmişdir. Naxçıvan Muxtar 

Respublikası büdcəsinin Ehtiyat Fondu üzrə nəzərdə tutulmuş məbləğin (dürüstləşmiş 

təyinatın) Muxtar Respublika büdcəsinin təsdiq edilmiş gəlirlərinə nisbəti 14,1% həcmində 

təşkil etmişdir. Əlavə olaraq onu da qeyd edək ki, “Naxçıvan Muxtar Respublikasının 2023-

cü il büdcəsinin icrası haqqında” Qanun layihəsində nəzərə alınmasa da,  dövlət büdcəsindən 

Naxçıvan Muxtar Respublikası büdcəsinə gəlir və xərcləri qarşılamaq üçün ayrılmış olan 

315,0 mln. manat dotasiya Muxtar Respublika büdcəsinin gəlirləri kimi qəbul edildiyi təqdirdə 

aparılmış dəyişikliklərlə birlikdə ehtiyat fondunun məbləği Muxtar Respublika büdcəsi 

gəlirlərinin 4,3 % həcmində təşkil edir ki, bu da ehtiyat fondu üzrə “Büdcə sistemi haqqında” 

Qanunun 6.2-ci maddəsin tələbləri həcmindədir. Qeyd edək ki, dotasiya və gəlirlərin yenidən 

baxılmaqla təsdiq edilmiş məbləğini birlikdə nəzərə aldıqda bu nisbət bir qədər də azalmış 

olacaqdır. 

Eyni zamanda, həyata keçirilmiş dəyişikliklər köməkçi bölmələrin də təsdiq edilmiş 

məbləğlərinin dəyişməsinə səbəb olmuşdur. Belə ki, 2023-cü ilin Muxtar Respublika 

-2.1

-7.4

-5.0

-3.0

17.5

Ümumi dövlət xidmətləri

Mənzil və kommunal təsərrüfatı

Kənd təsərrüfatı

Ətraf mühitin mühafizəsi

Əsas bölmələrə aid edilməyən xərclər

büdcəsinin xərcləri üzrə dəyişikliklər zamanı ümumilikdə 13 köməkçi bölmənin təsdiq edilmiş 

məbləği il ərzində 22,5 mln. manat həcmində azaldılmış, 12 köməkçi bölmə üzrə isə eyni 

məbləğ həcmində artırılmışdır (Cədvəl 8).  

Cədvəl 8. Funksional təsnifatın köməkçi bölmələri üzrə dəyişikliklər, min manatla 

 
Köməkçi bölmələr 

Təsdiq 
edilmiş 

Dürüstləşdirilmiş 
məbləğ 

Fərq 
(3-2) 

Elm 10 068,5 7 938,5 -2 130,0 

Hüquq-mühafizə 63 515,9 63 684,9 169,0 

Məhkəmə hakimiyyəti, hüquq mühafizə və prokurorluq 
sahələrinə aid edilən digər fəaliyyət 

169,0 0,0 -169,0 

Ümumi təhsil 118 
049,2 

118 092,5 43,3 

Peşə təhsili 1 910,3 2 516,0 605,7 

Orta ixtisas təhsili 5 226,4 5 679,5 453,1 

Təhsil sahəsində digər müəssisə və tədbirlər 36 231,0 35 129,1 -1 101,9 

Xəstəxanalar 6 752,6 6 952,6 200,0 

Səhiyyə sahəsində digər xidmətlər 7 713,3 7 513,3 -200,0 

Sosial müdafiə 5 337,7 5 767,4 429,7 

Sosial müdafiə və sosial təminat sahələri üzrə digər müəssisə 
və tədbirlər 

56 459,6 56 029,9 -429,7 

Televiziya, radio və nəşriyyat 5 453,1 5 469,8 16,7 

Yaradıcı ittifaq, Cəmiyyət və Dini tədbirlər 0 303 303 

Mədəniyyət, incəsənət, informasiya, bədən tərbiyəsi, gənclər 
siyasəti və bu qəbildən olan digər müəssisə və tədbirlər 

2 003,1 1 683,3 -319,8 

Mənzil təsərrüfatı 750,0 400,0 -350,0 

Kommunal təsərrüfatı 17 250,0 10 250,0 -7 000,0 

Kənd təsərrüfatı tədbirləri 22 357,7 17 333,9 -5 023,8 

Baytarlıq 4 103,3 4 113,3 10,0 

Meliorasiya 29 446,1 31 146,1 1 700,0 

Kənd təsərrüfatı üzrə digər müəssisə və tədbirlər  1 960,0 250,0 -1 710,0 

Ərazilərin təmizlənməsi, çirkab suların yığılması və 
təmizlənməsi 

11 900,0 8 900,0 -3 000,0 

Hidrometeorologiya tədbirləri 1 653,0 1 768,5 115,5 

Ətraf mühitin mühafizəsi sahəsinə aid edilən digər xidmətlər 115,5 0,0 -115,5 

Naxçıvan Muxtar Respublikasının Ehtiyyat Fondu 3 000,0 21 503,7 18 503,7 

Əsas bölmələrə aid edilməyən tədbirlər üzrə digər fəaliyyət 2 444,9 1 444,9 -1 000,0 

Cədvəl təqdim olunan məlumatlar əsasında Hesablama Palatası tərəfindən tərtib edilmişdir. 
 

Naxçıvan Muxtar Respublikası Maliyyə Nazirliyinin 17 may 2024-cü il tarixli 3-23-69/2-

401/2024 nömrəli məktubu ilə qeyd edilmiş nəticələr barədə münasibəti: 

2023-cü ildə Naxçıvan Muxtar Respublikası büdcəsinin funksional təsnifatın köməkçi 

bölmələri üzrə dəyişiklilər cədvəldə büdcə təsnifatının köməkçi bölmələri üzrə 

dürüstləşdirilmiş büdcə xərclərinin məbləği ilə təsdiq olunmuş məbləğləri arasında fərqlərin 

olduğu göstərilmişdir. Nəzərinizə çatdırırıq ki, cədvəl məlumatlarından göründüyü kimi bir sıra 

köməkçi bölmələr üzrə xərclərin dürüstləşdirilmiş məbləği düzgün göstərilsədə təsdiq edilmiş 

qrafasında həmin məbləğlər büdcədənkənar vəsaitlər nəzərə alınmadığından düzgün 

göstərilməmişdir. 

Analitik məlumatlara əsasən düşünürük ki, büdcədənkənar rəqəmlərin plan göstəricisi 

“Naxçıvan Muxtar Respublikasının 2023-cü il büdcəsi haqqında Naxçıvan Muxtar 

Respublikası Qanununun tətbiq edilməsi barədə” Naxçıvan Muxtar Respublikası Ali 

Məclisinin sədrinin 10 yanvar 2023-cü il tarixli Fərmanı və Qanunda dəyişiklik edilməsi ilə 

əlaqədar həmin Fərmanda dəyişiklik edilməsi barədə” 1 avqust 2023-cü il tarixli Fərmanın 

“Xərclərin istiqaməti” sütunu üzrə müəyyən edilən “xərc istiqamətləri” funksional təsnifatı 

müəyyən etmir. Büdcə zərfində isə həmin xərclər funksional təsnifat üzrə düzgün 

yerləşdirilmişdir. Eyni zamanda bildiririk ki, həmin yanaşma Azərbaycan Respublikasının 

dövlət büdcəsinə eyniliklə tətbiq edilmişdir. Qeyd edilən məsələ ilə bağlı fikir ayrılığına səbəb 

ola biləcəyinə görə 2024-cü il Naxçıvan Muxtar Respublikasının büdcəsinin tərtibində nəzərə 

alınmışdır. 

Cavab olaraq bildirirəm ki, Naxçıvan Muxtar Respublikası Maliyyə Nazirliyinin müvafiq 

nəticələr ilə əlaqədar yanaşmasını nəzərə alaraq qeyd edirik ki, 9.1.2 bəndi üzrə cədvəl 9-da 

və 9.2.1 bəndi üzrə cədvəl 11-də təsdiq edilmiş məbləğlər üzrə göstəricilər  “Naxçıvan Muxtar 

Respublikasının 2023-cü il büdcəsi haqqında Naxçıvan Muxtar Respublikası Qanununun 

tətbiq edilməsi barədə” Naxçıvan Muxtar Respublikası Ali Məclisinin sədrinin 10 yanvar 2023-

cü il tarixli Fərmanı və Qanunda dəyişiklik edilməsi ilə əlaqədar həmin Fərmanda dəyişiklik 

edilməsi barədə” 1 avqust 2023-cü il tarixli Fərmanın “Xərclərin istiqaməti” sütunundan deyil, 

“Naxçıvan Muxtar Respublikasının 2023-cü il büdcəsi haqqında” Naxçıvan Muxtar 

Respublikasının Qanununda dəyişiklik edilməsi barədə 01 avqust 2023-cü il tarixli 23-VI QN 

nömrəli Naxçıvan Muxtar Respublikasının Qanununun “xərc istiqamətiləri” sütunundakı 

göstəricilərə əsasən qeyd edilmişdir. Əlavə olaraq qeyd edək ki, həmin Qanununun tətbiq 

edilməsi barədə Fərmanda dəyişiklik edilməsi barədə” 1 avqust 2023-cü il tarixli Fərmanın 

“Xərclərin istiqaməti” sütununda büdcədənkənar vəsaitlərin istiqamətləri ilə əlaqədar müvafiq 

düzəlişlər aparılmadığından 2023-cü il üzrə Naxçıvan Muxtar Respublikası büdcəsinin icrası 

ilə bağlı təqdim edilmiş hesabatlarda dürüstləşdirilmiş təyinat ilə müvafiq ziddiyyətlərin 

yaranmasına səbəb olmuşdur. Onu da qeyd edək ki, müvafiq Qanunun “xərc istiqamətləri” 

sütunu Azərbaycan Respublikasının büdcə xərclərinin funksional tasnifatı üzrə müvafiq 

“bölmə” və “köməkçi bölmə”ləri ehtiva edir. Eyni zamanda cavab məktubunda müvafiq 

istiqamətlər üzrə fikir ayrılığına səbəb ola biləcəyi düşünülərək 2024-cü il Naxçıvan Muxtar 

Respublikasının büdcəsinin tərtibində nəzərə alındığı qeyd edilmişdir.  

 

İqtisadi təsnifat üzrə təsdiq olunmuş Muxtar Respublika büdcəsi xərcləri üzrə 

hesabat ili ərzində ümumilikdə 23,2 mln.manat həcmində dəyişiklik aparılmışdır. 

Belə ki, hesabat ili ərzində Muxtar Respublika büdcəsində “Əməyin ödənişi” bölməsi 

üzrə təsdiq edilmiş məbləğ 2,7 mln.manat azaldılmış, 0,7 mln.manat həcmində isə 

artırılmışdır. Əlavə olaraq, “Malların (işlərin və xidmətin) satınalınması” bölməsi üzrə 8,4 

mln.manat həcmində azaldılmış 20,7 mln.manat həcmində artırılmış, “Subsidiyalar” bölməsi 

üzrə 10,0 mln.manat azaldılmış, “Sosial ödənişlər” bölməsi üzrə 1,2 mln.manat həcmində 

azaldılmış 1,3 mln.manat həmində artırılmış, “Qeyri-maliyyə aktivləri” bölməsi üzrə isə 0,9 

mln.manat həcmində azaldılmış 0,5 mln.manat həcmində isə artırılmışdır. 

Aparılan analitik prosedurlara əsasən qeyd edək ki, “Ehtiyat fondu” üzrə edilmiş 

dəyişikliklər istisna olmaqla Naxçıvan Muxtar Respublikası büdcəsinin icrası prosesində 

həyata keçirilmiş dəyişikliklərin əsas hissəsi il ərzində əməyin ödənişi, müavinətlər üzrə 

artımların edilməsi və digər zəruri xərclər  (dəfn üçün müavinətlərin, əmək qabiliyyətini 

müvəqqəti itirməyə görə müavinətlərin verilməsi, dövlət qulluqçularına sosial ödənişlər və s.) 

ilə bağlı olmuşdur. 

 

3.2.2. Funksional, iqtisadi və inzibati təsnifat üzrə xərclərin icra vəziyyətinin təhlili 

 

3.2.2.1. Büdcə xərclərinin funksional təsnifatı üzrə icra vəziyyəti 

 

Büdcənin icrası bölmələr üzrə 62,7%-100% arasında dəyişmiş, bəzi bölmələr və 

köməkçi bölmələr üzrə icra prosesində xərclərin artırılması fonunda icra ilkin 

göstəricidən də az olmuşdur.  

Hesabat ilində Naxçıvan Muxtar Respublikasının büdcə xərcləri 83,4% icra edilərək 

504,3 mln. manat olmuşdur ki, bu da təsdiq edilmiş büdcə xərclərindən 100,7 mln. manat və 

ya 16,6% azdır (Cədvəl 9).  

Funksional təsnifatın bölmələri üzrə ən yüksək icra səviyyəsi “Müdafiə və milli 

təhlükəsizlik” (100%)  və “Sosial müdafiə və sosial təminat” (98,5%) bölmələri üzrə, ən aşağı 

icra səviyyəsi isə “Səhiyyə” (62,7%) bölmələrində olmuşdur. 

Cədvəl 9. 2023-ci ildə funksional təsnifatın bölmələri üzrə Muxtar Respublika büdcəsi xərclərinin məbləği 

və icra səviyyəsi, min manatla və faizlə 

 

Xərclərin istiqaməti 

Təyinat Dürüstləşdirilmiş 

təyinat 

İcra İcra %-i 

605 013,0 605 013,0 504 316,0 83,4 % 

Ümumi dövlət xidmətləri 85 109,0 82 979,0 68 496,9 82,6 % 

Müdafiə və milli təhlükəsizlik 2 006,6 2 006,6 2 006,6 100,0 % 

Məhkəmə hakimiyyəti, hüquq-

mühafizə və prokurorluq 

80 833,1 80 833,1 65 430,1 80,9 % 

Təhsil 173 133,7 173 133,7 144 679,0 83,6 % 

Səhiyyə 14 465,8 14 465,8 9 075,4 62,7 % 

Sosial müdafiə və sosial təminat 62 481,5 62 481,5 61 552,1 98,5 % 

Mədəniyyət, incəsənət, informasiya, 

bədən tərbiyəsi, gənclər siyasəti və bu 

qəbildən olan digər fəaliyyət 

26 919,5 26 919,5 19 565,0 72,7 % 

Mənzil və kommunal təsərrüfatı 21 100,0 13 750,0 9 450,8 68,7 % 

Kənd təsərrüfatı 57 867,1 52 843,3 36 171,6 68,5 % 

Ətraf mühitin mühafizəsi 16 826,6 13 826,6 11 137,6 80,5 % 

İqtisadi fəaliyyət 56 805,2 56 805,2 52 756,6 92,9 % 

Əsas bölmələrə aid edilməyən 

xidmətlər 

7 464,9 24 968,7 23 994,3 96,1 % 

Cədvəl Naxçıvan Muxtar Respublikası Maliyyə Nazirliyi tərəfindən təqdim olunan məlumatlar əsasında Hesablama Palatası 

tərəfindən tərtib edilmişdir. 

2023-cü ildə də əvvəlki illərdə olduğu kimi cəmi Muxtar Respublika büdcəsi xərclərində 

“Təhsil” və “İqtisadi fəaliyyət” bölmələrinin payı yüksək olmuşdur.  

Bəzi köməkçi bölmələr üzrə də təsdiq edilmiş məbləğlərin artırılmasına baxmayaraq 

icra səviyyəsinin ilkin təsdiq edilmiş məbləğlərdən az olduğunu göstərir (Cədvəl 10). 

Cədvəl 10. İl ərzində xərclərinin artırılması fonunda icra səviyyəsi aşağı olan köməkçi bölmələr min 

manatla 

Köməkçi bölmələr Təsdiq edilmiş Dürüstləşdirilmiş 
məbləğlər 

İcra 

Hüquq-mühafizə 63 515,9 63 684,9 49 093,6 

Ümumi təhsil 118 049,2 118 092,5 106 725,4 

Peşə təhsili 1 910,3 2 516,0 770,1 

Orta ixtisas təhsili 5 226,4 5 679,5 4 519,0 

Xəstəxanalar 6 752,6 6 952,6 4 564,8 

Sosial müdafiə 5 337,7 5 767,4 5 724,1 

Televiziya, radio və nəşriyyat 5 453,1 5 469,8 4 195,5 

Baytarlıq 4 103,3 4 113,3 1 797,5 

Meliorasiya 29 446,1 31 146,1 26 425,6 

Hidrometeorologiya tədbirləri 1 653,0 1 768,5 852,8 

Cədvəl təqdim olunan məlumatlar əsasında Hesablama Palatası tərəfindən tərtib edilmişdir. 

 

 Xərclərin bəzi istiqamətlər üzrə uçotu VBT-yə uyğun olmamış, Hesablama Palatası 

bu uyğunsuzluqların bəzilərinin Qanun layihəsinə və illik hesabata təsir etdiyi 

qənaətinə gəlmişdir.  

Aparılan təhlillər (analitik araşdırma) Muxtar Respublika büdcəsində bəzi xərclərin 

VBT-yə uyğun nəzərdə tutulması və icrası ilə bağlı uyğunsuzluqların mövcud olduğunu 

göstərir. Belə ki, bəzi hallarda xərclər vahid büdcə təsnifatı ilə müəyyən edilən funksional, 

inzibati və iqtisadi təsnifatın müvafiq istiqamətlərində (müvafiq təsnifatın bölmə, köməkçi 

bölmə, paraqraf, maddə və yarımmaddəsində) nəzərdə tutulmaq və icra edilmək əvəzinə, 

digər istiqamətlərdə nəzərdə tutulur və icra edilir ki, bu, Muxtar Respublika büdcəsində 

məlumatların düzgün əks olunmamasına şərait yaradır.  

Belə ki, büdcədənkənar xərclər üçün “Məhkəmə hakimiyyəti, hüquq mühafizə və 

prokurorluq sahələrinə aid edilən digər fəaliyyət” köməkçi bölməsi üzrə nəzərdə tutulan 169,0 

min manat, “Səhiyyə sahəsində digər xidmətlər” köməkçi bölməsində 200,0 min manat, 

“Mədəniyyət, incəsənət, informasiya, bədən tərbiyəsi, gənclər siyasəti və bu qəbildən olan 

digər müəssisə və tədbirlər” köməkçi bölməsi üzrə 16,7 min manat, “Kənd təsərrüfatı üzrə 

digər müəssisə və tədbirlər” köməkçi bölməsi üzrə 1710,0 min manat, “Ətraf mühitin 

mühafizəsi sahəsinə aid edilən digər xidmətlər” köməkçi bölməsi üzrə nəzərdə tutulan 115,5 

min manat vəsaitin təyinatı üzrə olan köməkçi bölmələrdən deyil, funksional təsnifatın digər 

aidiyyəti köməkçi bölmələrindən xərc edildiyi müşahidə edilmişdir. 

Buna görə də, “Naxçıvan Muxtar Respublikasının 2023-cü il büdcəsinin icrası haqqında” 

qanun layihəsində yuxarıda qeyd edilən köməkçi bölmələr üzrə göstərilmiş xərclər ilə hesabat 

ili üzrə Muxtar Respublika büdcəsinin icrasına dair təqdim edilmiş hesabatlarda 

uyğunsuzluqlar mövcuddur. 

Əlavə olaraq qeyd edək ki, Muxtar Respublika büdcəsindən maliyyələşən bəzi 

təşkilatların xərcləri Vahid Büdcə Təsnifatına uyğun nəzərdə tutulmamış, “Digər mərkəzi 

təşkilatların fəaliyyəti” paraqrafında nəzərdə tutulmalı olduğu təqdirdə 1.1.3 “Mərkəzi icra 

hakimiyyəti orqanlarının fəaliyyəti” paraqrafında nəzərdə tutulmuş və xərc edilmişdir. 

Bundan başqa qeyd olunmalıdır ki, “Büdcə sistemi haqqında” Qanunun 4.1-ci 

maddəsinə əsasən Azərbaycan Respublikasının büdcə sisteminə daxil olan büdcələr və 

büdcə təşkilatları, habelə büdcədənkənar dövlət fondları üzrə maliyyə əməliyyatlarının (o 

cümlədən büdcə təşkilatlarının büdcədənkənar əməliyyatlarının) müqayisəsini təmin etmək 

məqsədi ilə Azərbaycan Respublikasında vahid büdcə təsnifatı tətbiq olunur. Lakin Nazirlər 

Kabinetinin 440 nömrəli Qərarında VBT-nin Muxtar Respublika büdcəsinə şamil edildiyi 

birbaşa əks etdirilməmişdir. 

 

Əvvəlki illərdə olduğu kimi, hesabat ilində büdcənin icrası prosesində qarşılıqlı 

hesablaşma ilə vəsait ayrılmış, həmin vəsaitin bir hissəsi istifadə edilməyərək 

saxlanılmış, Hesablama Palatası bu mexanizmlə ayrılan vəsaitin dövlət büdcəsinin 

icrasına da aid edildiyini və müvafiq Qanun layihəsində Muxtar Respublika büdcəsinin 

xərclərində düzgün olaraq nəzərə alınmadığını diqqətə almaqla bu vəsaitin icrasının 

hesabatlılığının da Muxtar Respublikanın büdcəsinə daxil edilmədən ayrıca 

aparılmasının məqsədəmüvafiqliyi qənaətindədir. 

Naxçıvan Muxtar Respublika büdcəsinin icrası prosesində qarşılıqlı hesablaşma ilə 

ayrılmış olan vəsait 49,5 mln. manat təşkil etmişdir (Cədvəl 11). 

Cədvəl 11. Funksional təsnifatın bölmələri üzrə qarşılıqlı hesablaşma ilə ayrılan vəsait, min manatla 

 
Xərclərin istiqaməti 

Təsdiq edilmiş 
məbləğ 

Qarşılıqlı 
hesablaşma ilə 
ayrılmış vəsait 

Dürüstləşdirilmiş 
məbləğ 

Ümumi dövlət xidmətləri 85 109,0 29,1 83 008,1 

Müdafiə və milli təhlükəsizlik 2 006,6  2 006,6 

Məhkəmə hakimiyyəti, hüquq mühafizə və 
prokurorluq 80 833,1  80 833,1 

Təhsil 173 133,7 2 116,1 175 249,9 

Səhiyyə 14 465,8 0,7 14 466,5 

Sosial müdafiə və sosial təminat 62 481,5 7 488,5 69 970,0 

Mədəniyyət, incəsənət, informasiya, bədən 
tərbiyəsi, gənclər siyasəti və bu qəbildən olan 
digər fəaliyyət 

 
26 919,5 

 
71,2 

 
26 990,7 

Mənzil və kommunal təsərrüfatı 21 100,0  13 750,0 

Kənd təsərrüfatı 57 867,1  52 843,3 

Ətraf mühitin mühafizəsi 16 826,5  13 826,6 

İqtisadi fəaliyyət 56 805,2 39 835,5 96 640,7 

Əsas bölmələrə aid edilməyən xərclər 7 465,0  24 968,7 

Yekun: 605 013,0 49 541,1 654 554,1 

Cədvəl təqdim olunan məlumatlar əsasında Hesablama Palatası tərəfindən tərtib edilmişdir. 

Büdcə hesabatlılığına əsasən Muxtar Respublika büdcəsinin icrası prosesində qarşılıqlı 

hesablaşma ilə ayrılmış olan vəsait tam icra edilmişdir. Qeyd edək ki, qarşılıqlı hesablaşma 

ilə ayrılan vəsaitin dövlət büdcəsinin xərclərində əks olunduğu və bunun büdcələrarası 

transfert olmadığı, habelə Muxtar Respublika büdcə gəlirlərin əks etdirilmədiyi nəzərə 

alınaraq  

bu xərclər düzgün olaraq müvafiq Qanun layihəsində Muxtar Respublikanın xərclərinə 

daxil edilməmişdir.  

Lakin təqdim olunan illik hesabatlarda bu xərclər Muxtar Respublika xərcləri ilə birlikdə 

göstərilmişdir ki, növbəti illərdən xərclərin icrasının qarşılıqlı hesablaşma ilə ayrılan vəsait 

nəzərə alınmadan hesabatlılıqda əks etdirilməsi aparılan qiymətləndirmələrə müsbət təsirini 

ötürməklə hesabatlılığın təkmilləşdirilməsinə xidmət edə bilər. 

Əlavə olaraq qeyd olunmalıdır ki, məlumatların analitik prosedurlarla araşdırılması 

göstərir ki, qarşılıqlı hesablaşma ilə ayrılan vəsaitin əsas hissəsi icra kimi göstərilsə də, 

hesablarda istifadəsiz saxlanılmışdır. İqtisadiyyat Nazirliyinin təqdim etdiyi məlumata əsasən 

dövlət əsaslı vəsait qoyuluşu üzrə qarşılıq hesablaşma kimi ayrılmış 39,8 mln. manat üzrə 

cəmi 4,3 mln. manat məbləğində iş yerinə yetirilmişdir. Yerdə qalan hissə (təşkilatların bank 

hesabında və xəzinə hesabında) istifadəsiz saxlanılmışdır. Qeyd edək ki, xəzinə hesabında 

vəsaitin qalması vahid xəzinə hesabının Naxçıvan Muxtar Respublikası üzrə qalıq 

komponentinin məbləği ilə uyğunsuzluq təşkil edir. Başqa sözlə, qarşılıqlı hesablaşma ilə 

ayrılmış vəsaitlərin qalıqları hesabatlılıqda əks olunmur. 

Hesabat ilində Naxçıvan Muxtar Respublikasının Ehtiyat fondu üzrə xərclərin bir 

qismi icra edilməyərək istifadəsiz qalmışdır. 

Təqdim edilmiş hesabatlara əsasən Naxçıvan Muxtar Respublikası Ehtiyat fondundan 

ümumilikdə 21 istiqamət üzrə 21,5 mln. manat vəsait xərc edilmişdir. Lakin, aparılan analitik 

prosedurlara əsasən qeyd edək ki, bəzi layihələr üzrə ayrılmış vəsaitin təqribən 251,0 min 

manatı icra edilməyərək müvafiq təşkilatların bank hesablarında və ya Naxçıvan Muxtar 

Respublikası Maliyyə Nazirliyinin xəzinə hesabında saxlanıldığı müşahidə edilmişdir. 

 

3.2.2.2. Büdcə xərclərinin iqtisadi təsnifatı üzrə icra vəziyyəti 

 

Hesabat ilində Muxtar Respublikası büdcəsinin xərclərinin əsas hissəsi 

sosialyönlü xərclər üzrə icra olunmuş, iqtisadi təsnifatın bölmələri üzrə icra faizi 67,1%-

100,0% arasında dəyişmişdir. 

“Naxçıvan Muxtar Respublikası büdcə xərclərinin 2023-cü ildə icrası haqqında” 

hesabatın təhlili, büdcə xərclərinin mühüm hissəsini əmək haqqı və sosial ödəmələr üzrə 

olduğunu göstərir. Müvafiq istiqamət üzrə büdcə xərclərinin nəticələri büdcənin sosial sahəyə 

yönəldilməsini göstərir (Cədvəl 12). 

Cədvəl 12. Büdcə xərclərinin iqtisadi təsnifat üzrə icrası, min manatla 

Bölmənin adı Proqnoz İcra 
Ümumi xərclərə 

%-lə nisbəti 
İcra faizi 

Əməyin ödənişi 347 212,8 297 351,0 59,0 % 85,6 

Malların (işlərin və xidmətlərin) 
satın alınması 

101 520,3 76 694,9 15,2 %             75,5 

Subsidiyalar 40 464,6 27 171,3 5,4 % 67,1 

Qrantlar və digər ödənişlər 2 750,0 2 750,0 0,5 % 100,0 

Sosial ödənişlər 63 455,0 61 330,2 12,2 % 96,7 

Qeyri maliyyə aktivləri 49 610,3 39 018,3 7,7 % 78,6 

Cədvəl təqdim olunan məlumatlar əsasında Hesablama Palatası tərəfindən tərtib edilmişdir. 

 Cədvəldən göründüyü kimi, iqtisadi təsnifatın bölmələri üzrə icra faizi 67,1%-100,0% 

arasında dəyişmiş, icra edilməyən xərclərin də əsas hissəsi əməyin ödənişinə aid olmuşdur. 
 

 

 

3.2.2.3. Büdcə xərclərinin inzibati təsnifatı üzrə icra vəziyyəti  

Hesabat ilində “Büdcə sistemi haqqında” Azərbaycan Respublikasının 

Qanununun 18.3-1-ci maddəsi ilə müəyyən edilmiş hesabatlar bir sıra qurumlar 

tərəfindən Hesablama Palatasına təqdim edilməmişdir. 

  “Büdcə sistemi haqqında” Azərbaycan Respublikasının Qanununun 18.3-1-ci 

maddəsinə əsasən büdcə təşkilatları və dövlət büdcəsindən maliyyə yardımları alan 

təşkilatlar həmin vəsaitlərdən istifadə barədə müəyyən olunmuş qaydada rüblük və ilin 



28  

əvvəlindən artan yekunla funksional, iqtisadi və inzibati təsnifat üzrə hesabatları müvafiq icra 

hakimiyyəti orqanına, habelə Hesablama Palatasına təqdim edirlər. Təqdim edilmiş 

məlumatların təhlili göstərir ki, hüquqi aktda büdcə təşkilatları və dövlət büdcəsindən maliyyə 

yardımları alan təşkilatlar həmin vəsaitlərdən istifadə barədə müəyyən olunmuş qaydada illik 

hesabatları Hesablama Palatasına təqdim edilmə tarixinin 01 mart tarixinədək olmasına 

baxmayaraq, bir sıra qurumlar tərəfindən hüquqi aktların tələblərinə riayət edilməmiş və illik 

hesabatlar 2024-cü il 03 may tarixinədək Hesablama Palatasına göndərilməmişdir (Cədvəl 

13). 

Cədvəl 13. Qanunvericilikdə müəyyən edilmiş hesabat formalarını müvafiq tarixədək Hesablama 

Palatasına təqdim etməyən qurumlar 

Qurumların adı 

Naxçıvan Şəhər İcra Hakimiyyəti 

Naxçıvan Muxtar Respublikası Audiovizual Şurası 

Naxçıvan Muxtar Respublikasının Gənclər və İdman Nazirliyi 

Naxçıvan Muxtar Respublikası Qida Təhlükəsizliyi Agentliyi 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 

 

2023-cü il üzrə icra olunmuş Muxtar Respublika büdcəsi xərclərinin 89,4 %-ni 

əhatə edən hesabatlar üzləşdirilməklə təhlil edilmiş, büdcə vəsaitlərinin istifadəsi ilə 

bağlı hesabatlar üzrə kənarlaşmalar müəyyən edilmişdir. 

2023-cü il Muxtar Respublika büdcəsinin icrasına dair Arayışda ilk dəfə olaraq Muxtar 

Respublika büdcəsi vəsaitlərinin icraçısı olan qurumların vəsaitlərin istifadəsi ilə bağlı təqdim 

etdiyi hesabatların təhlilinin nəticələrindən də istifadə edilmişdir. 

Hesablama Palatasının Naxçıvan Muxtar Respublikası üzrə İdarəsi tərəfindən Arayışın 

tərtib edilməsi zamanı 51 qurum üzrə 450,8 mln. manatı əhatə edən və vəsaitlərin icrasını 

təsdiq edən xəzinə üzləşmə aktları habelə müvafiq icra hakimiyyəti orqanı tərəfindən təqdim 

edilmiş hesabatlar nəzərdən keçirilmişdir ki, bu da icra edilmiş Naxçıvan Muxtar Respublikası 

büdcə xərclərinin 89,4%-ni təşkil edir. 

Aparılmış analitik prosedurlarla qurumlar tərəfindən büdcə təşkilatlarının vəsaitlərinin 

icrası ilə bağlı təqdim olunan hesabatların müvafiq icra hakimiyyəti orqanının hesabatları ilə 

müqayisəsi nəticəsində kənarlaşmalar müəyyən edilmişdir. Belə ki, Naxçıvan Muxtar 

Respublikası Təhsil Nazirliyi tərəfindən təqdim edilmiş hesabatlarda məktəbəqədər təhsil 

paraqrafı üzrə 294,6 min manat, Səhiyyə Nazirliyi tərəfindən təqdim edilmiş hesabatlarda 

sanitar-epidemioloji xidmətlər paraqrafı üzrə 128,0 min manat, Mədəniyyət Nazirliyi tərəfindən 

təqdim edilmiş hesabatlarda mədəniyyət sarayları,mərkəzləri,evləri və klubları paraqrafı üzrə 

1 576,0 min manat, teaatr və musiqi kollektivi paraqrafı üzrə 314,9 min manat fərq müəyyən 

edilmişdir ki, bu da müvafiq qurumlar tərəfindən hesabatların düzgün tərtib edilməməsi 

qənaətinə gəlməyə imkan verir. 

Bundan əlavə, bəzi hallarda Muxtar Respublika büdcəsinin icrası ilə bağlı hesabatla 

qurum tərəfindən təqdim edilən məlumatlar arasında yaranmış fərqin araşdırılması həmin 

məbləğin tabelikdə olan və büdcədə ayrıca sətirlə göstərilən qurum tərəfindən icra 

olunduğunu göstərir. Məsələn, Muxtar Respublika büdcəsinin icrası barədə hesabatda 

İqtisadiyyat Nazirliyi üzrə əks olunan xərclərin müəyyən hissəsi Nazirlik tərəfindən deyil, 

Auksion Mərkəzi tərəfindən icra edilmişdir. Qeyd edək ki, Auksion Mərkəzinin xərcləri də 

büdcədə ayrıca sətirlə göstərilmişdir. Bu kimi hallara bəzi digər qurumlar üzrə də rast 

gəlinmişdir.  

Onu da qeyd edək ki, Muxtar Respublika büdcəsindən maliyyələşən bir sıra dövlət idarə, 

məssisə və təşkilatları (Naxçıvan Muxtar Respublikası Dövlət Statistika Komitəsi, Naxçıvan 

Muxtar Respublikası Dövlət Arxiv İdarəsi və.s) tərəfindən təqdim edilmiş və arayışın 

hazırlanmasında istifadə edilən büdcə hesabatlarının “Azərbaycan Respublikası Maliyyə 

Nazirliyinin Kollegiyasının 2018-ci il 30 noyabr tarixli Q-10 nömrəli Qərarı” ilə təsdiq edilmiş 

formalara uyğun tərtib edilmədiyi halları müşahidə edilmişdir ki, bu da icra edimiş məbləğlərin 

müqayisəsi zamanı müəyyən çətinliklər yaramasına səbəb olmuşdur. 

 

Muxtar Respublika büdcəsi xərclərinin ayrı-ayrı qurumlar tərəfindən icrası 

vəziyyətinin təhlili hesabat ilində bəzi istiqamətlər üzrə dürüstləşmiş təyinata qarşı icra 

səviyyəsinin aşağı olduğunu göstərmişdir.  

Muxtar Respublika büdcəsinin xərcləri üzrə proqnozlaşdırılmış 605,0 mln. manat 

xərclərin inzibati təsnifatı üzrə ümumilikdə 66 istiqaməti, icra edilmiş 504,3 mln. manat 

məbləğində xərclər isə 65 istiqaməti əhatə etmişdir. İnzibati təsnifat üzrə icra faizi, 14,6%- 

100,0% arasında dəyişmişdir.  

Cədvəl 14. Dürüstləşmiş təyinata qarşı icra faizi aşağı olan xərc istiqamətləri (inzibati təsnifat) min 

manatla 

İnzibati Təsnifat üzrə xərc istiqamətləri Dürüstləşmiş təyinat İcra İcra faizi 

Qida Təhlükəsizliyi Agentliyi 210,0 30,6 14,6 

“Araz” Elmi-İstehsalat birliyi 659,0 454,0 68,9 

Naxçıvan Muxtar Respublikasının Əmək və Əhalinin 

Sosial Müdafiəsi Nazirliyi 

1 283,2 932,3 72,6 

Naxçıvan Muxtar Respublikası Səhiyyə Nazirliyi. 

(xüsusiləşdirilmiş xəstəxanalar) 

3 656,8 1 907,7 52,2 

Naxçıvan Muxtar Respublikasının Kənd Təsərrüfatı 

Nazirliyi 

1 805,4 1 143,3 63,3 

Cədvəl təqdim olunan məlumatlar əsasında Hesablama Palatası tərəfindən tərtib edilmişdir. 

Aparılmış təhlillər göstərir ki, Muxtar Respublika büdcəsində 4 qurumun (Naxçıvan 

Muxtar Respublikası Təhsil Nazirliyi, Naxçıvan Muxtar Respublikası Mədəniyyət Nazirliyi, 

Naxçıvan Muxtar Respublikası Ekologiya və Təbii Sərvətlər Nazirliyi, Naxçıvan Muxtar 

Respublikası Meliorasiya və Su Təsərrüfatı ASC ) payı Muxtar Respublika büdcəsi xərclərinin 

38,1%- ni təşkil etmişdir. 

Naxçıvan Muxtar Respublikası Maliyyə Nazirliyinin 17 may 2024-cü il tarixli 3-23-69/2-

401/2024 nömrəli məktubu ilə göstərilən nəticələrlə əlaqədar münasibəti: 

 Bir sıra qurumlarda xərclərin icra səviyyəsinin dürüstləşdirilmiş təyinatdan artıq olduğu 

göstərilmişdir. Nəzərinizə çatdırırıq ki, ayrı-ayrı qurumlar tərəfindən xərclərin icrası həcminin 

dürüstləşdirilmiş təyinat məbləğindən artıq olması halları olmamışdır. Cədvəl 

məlumatlarından da göründüyü kimi heç bir qurumda icra faizi 100 %-dən çox olmamışdır. 

Beləliklə, deyə bilərik ki, qeyd olunmuş şərh cədvəl məlumatları ilə ziddiyyət təşkil edir. 

Cavab olaraq bildirirəm ki, Qeyd edək ki, Hesablama Palatası tərəfindən aparılan 

analitik fəaliyyət zamanı əldə edilmiş nəticələrə əsasən bir sıra qurumlarda xərclərin icra 

səviyyəsinin dürüstləşdirilmiş təyinatdan artıq olduğu göstərilməyib. İnzibati təsnifatın əksər 

istiqamətləri üzrə proqnozlaşdırılmış və təsdiq edilmiş xərc vəsaitlərinin icra fazinin yüksək 

olduğu yəni, təsdiq edilmiş məbləğə (100 %-ə) yaxın olduğu qeyd edilmişdir. Cədvəl 

məlumatları üzrə isə, bəzi qurumlarda icra faizinin əhəmiyyətli dərəcədə aşağı olduğu, yəni 

27,4 %-dən 85,4 %-dək dəyişən dəyişən faiz aralığında aşağı olduğu göstərilmişdir ki, bu da 

müvafiq istiqamətlər üzrə proqnozlaşdırma zamanı dəqiqləşmələrin aparılması zərurəti 

olduğunu ortaya çıxarmışdır. 

 

 

3.2.2.3.1 Büdcədənkənar xərclərinin icrasının təhlili 

 

Hesabat ilində əldə edilmiş büdcədənkənar gəlirlərin 44,4%-i xərclərə yönəldilmiş 

qalan hissəsi isə büdcəyə silinmişdir.  

Yuxarıda da qeyd edildiyi kimi, hesabat ilində büdcə təşkilatlarının iş və xidmətlərin 

göstərilməsindən, məhsul satışından və digər fəaliyyətlərindən əldə etdikləri büdcədənkənar 

gəlirləri proqnozlaşdırılmış 4,2 mln. manata qarşı 5,4 mln. manat məbləğində icra edilmişdir.  

Həmin məbləğin 2,4 mln. manatı büdcədənkənar xərc kimi icra olunnmuş, qalan hissəsi (3,0 

mln. manat) Muxtar Respublika büdcəsinə silinmişdir. Hesabat ilində büdcədənkənar 

xərclərin icra edilmiş Muxtar Respublika büdcəsi xərclərindəki payı 0,5% təşkil etmişdir. 

Əvvəlki ildən fərqli olaraq, hesabat ilində büdcədənkənar xərclərin icra səviyyəsi aşağı 

olmuşdur. 2023-cü ildə büdcədənkənar xərclərin təsdiq edilmiş ümumi məbləğində (4 190,0 

min. manat) dəyişiklik olmasa da, il ərzində Muxtar Respublika büdcəsinin icrası prosesində 

təsdiq edilmiş xərclərin 1,1%-i həcmində yerdəyişmələr aparılaraq funksional təsnifatın 

bölmələri üzrə məbləğlər eyni saxlanılmaqla iqtisadi təsnifatın köməkçi bölmə, paraqraf, 

maddə və yarımmaddələri üzrə dürüstləşmələr həyata keçirilmişdir.  

 

Hesabat ilində Muxtar Respublika büdcəsindən maliyyələşən bəzi təşkilatlar üzrə 

büdcədənkənar gəlir və xərcin proqnozlaşdırılmasına baxmayaraq icrası həyata 

keçirilməmişdir.  

İnzibati təsnifat üzrə Muxtar Respublika büdcəsindən maliyyələşən təşkilatların 

büdcədənkənar xərcləri üzrə məlumatların təhlili göstərir ki, 2023-cü il Muxtar Respublika 

büdcəsində icra edilmiş büdcədənkənar xərclər 14 qurumun büdcədənkənar xərclərini əhatə 

etmişdir. Hesabat ilində də bəzi istiqamətlər (Naxçıvan MR Dövlət Baytarlıq Xidməti, 

Аzərbaycan Мilli Еlmlər Аkademiyası Naxçıvan Bölməsi, Аzərbaycan Мilli Еlmlər 

Аkademiyası Naxçıvan Bölməsi) üzrə proqnozlaşdırılmış büdcədənkənar xərclər icra 

edilməmişdir. Qeyd edək ki, aparılan təhlil həmin istiqamətlər üzrə büdcədənkənar xərcin icra 

edilməməsinin əsasən hesabat ili ərzində büdcədənkənar gəlirlərin əldə edilməməsi ilə bağlı 

olduğunu göstərir.  

Əvvəlki kimi, həm büdcədənkənar gəlirlər, həm də bu gəlirlərdən formalaşan 

büdcədənkənar xərclər əvvəlki illə müqayisədə əhəmiyyətli dərəcədə azalmışdır (Cədvəl 15). 

Cədvəl 15. 2023-ci ildə büdcədənkənar xərclərin inzibati təsnifat üzrə bölgüsü,  manatla 

 
İstiqamətlər 

2022-ci il 2023-cü il 

Gəlir Xərc Gəlir Xərc İcra %-
i 

Naxçıvan Texniki Peşə və Sürücülük 
Məktəbi PHŞ 

359 857,0 81 548,0 168 433,0 70 409,0 41,8 

Şərur Texniki Peşə və Sürücülük Məktəbi 100 190,0 20 441,0 44 090,0 27 875,0 63,2 

Ordubad  Texniki Peşə və Sürücülük 
Məktəbi 

49 422,0 18 844,0 28 071,0 24 822,2 88,4 

Naxçıvan Tibb Kolleci 194 906,0 62 984,0 204 330,0 71 542,4 35,0 

Naxçıvan Musiqi Kolleci 95 629,0 31 300,0 83 733,0 25 489,6 30,4 

Naxçıvan Dövlət Texniki Kollec 164 501,0 59 006,0 199 428,0 79 018,1 39,6 

Naxçıvan Qızlar Liseyi 34 453,0 33 946,0 28 099,0 10 308,2 36,7 

Naxçıvan MR Gigiyena və Epidemiologiya 
Mərkəzi 

438 306,0 234 690,0 128 098,0 67 150,0 52,4 

Naxçıvan MR Dövlət Baytarlıq Xidməti 0,0 0,0 1 862,0 0,0 0,0 

Naxçıvan MR Dövlət Televiziya və Radio 
Verilişləri Komitəsi 14 549,0 10 518,0 2 500,0 1 161,0 46,4 

Naxçıvan MR İqtisadiyyat Nazirliyi 180 136,0 3 085 673,0 562 432,0 89 993,2 16,0 

Naxçıvan MR Meliorasiya və Su 
Təsərrüfatı Açıq Səhmdar Cəmiyyəti 

2886980,0 2 927 579,0 1 869 759,0 1 635 432,0 87,5 

Naxçıvan MR Daşınmaz Əmlak və Torpaq 
Məsələləri üzrə Dövlət Xidməti 

931 862,0 339 546,0 1 268 163,0 50 895,0 4,0 

Naxçıvan MR Ekologiya və Təbii Sərvətlər 
Nazirliyi 

455 648,0 230 490,0 618 271,0 107 794,0 17,4 



32  

Аzərbaycan Мilli Еlmlər Аkademiyası 
Naxçıvan Bölməsi 

7 498,0 0,0 2 600,0 0,0 0,0 

Naxçıvan MR Antiinhisar və İstehlak 
Bazarına Nəzarət Dövlət Xidməti 

21 849,0 3 045,0 500,0 0,0 0,0 

İcra və Probasiya Xidməti 206 767,0 76 071,0 187 799,0 131 800,0 70,2 

Naxçıvan MR Hərracların təşkili üzrə 
Auksion Mərkəz 

15 080,0 0,0 21 889,0 2 633,8 12,0 

Naxçıvan Muxtar Respublikasının Dövlət 
Arxiv İdarəsi 

14 823,0 1 690,0 0,0 0,0 0,0 

Naxçıvan Muxtar Respublikası Dövlət 
Miqrasiya Xidməti 

20 486,0 20 477,0 0,0 0,0 0,0 

Naxçıvan Muxtar Respublikası Ədliyyə 
Nazirliyi (Notarius) 

44 624,0 0,0 0,0 0,0 0,0 

Yekun: 6 237 566,0 7 237 848,0 5 420 057,0 2 396 324,0 44.21 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 

3.3.  Naxçıvan Muxtar Respublikası büdcəsinin vaxtında icrası və xəzinə 

hesabının müvafiq qalığının hərəkəti 

3.3.1. Naxçıvan Muxtar Respublikasının büdcə vəsaitlərinin vaxtında icrasının təhlili  

 

2023-cü il Muxtar Respublika büdcəsinin gəlirləri proqnozla müqayisədə icra 

səviyyəsi aylar üzrə 103,2%-166,6% arasında dəyişmiş, yüksək vergi daxilolmaları 

dövlət büdcəsindən ayrılan dotasiyaya qənaətlə nəticələnmişdir. 

Muxtar Respublika büdcəsinin gəlirləri cari ilin bütün ayları üzrə proqnozdan artıq icra 

edilmişdir (Cədvəl 16). 

Cədvəl 16. 2023-cü ilin ayları üzrə Muxtar Respublika büdcəsi gəlirlərinin proqnoz və faktiki icra 

göstəriciləri, min manatla 

 

Aylar 

 

Proqnoz 

Proqnozlaşdırılmış 

gəlirlərinin aylar 

üzrə bölgüsü 

 

İcra 

Aylar üzrə icra edilmiş 

gəlirlərin il üçün 

proqnozlaşdırılmış 

gəlirlərə nisbəti 

 

Fərq 

(4-2) 

152 222,0 100 % 184 385,5 121 % 32 163,5 

Yanvar 10 399,1 6,8 % 11 579,1 7,6 % 1 180,0 

Fevral 12 750,3 8.4 % 13 597,4 8,9 % 847,1 

Mart 14 575,2 9,6 % 15 520,7 10,2 % 945,5 

Aprel 14 714,2 9,7 % 15 181,0 10,0 % 466,8 

May 12 628,2 8,3 % 13 444,9 8,8 % 816,7 

İyun 13 005,1 8,5 % 13 752,0 9,0 % 746,9 

İyul 14 978,2 9,8 % 16 100,8 10,6 % 1 122,6 

Avqust 10 790,2 7,1 % 17 288,8 11,3 % 6 498,6 

Sentyabr 10 332,1 6,8 % 15 680,7 10,3 % 5 348,6 

Oktyabr 12 717,1 8,3 % 16 170,7 10,6 % 3 453,6 

Noyabr 11 427,1 7,6 % 19 038,3 12,5 % 7 611,2 

Dekabr 13 905,2 9,1 % 17 031,1 11,2 % 3 125,9 

Cədvəl Naxçıvan Muxtar Respublikası Maliyyə Nazirliyi tərəfindən təqdim edilmiş Naxçıvan Muxtar Respublikası büdcə 

gəlirlərinin 2023-cü ildə icrası haqqında hesabata əsasən Hesablama Palatası tərəfindən tərtib edilmişdir. 

 Proqnozla müqayisədə ən yüksək icra səviyyəsi 166,6% təşkil etməklə noyabr ayında 

qeydə alınmışdır. Noyabr ayı üçün Naxçıvan Muxtar Respublikasının büdcə gəlirlərinin rüblər 

və aylar üzrə bölgüsü ilə müəyyənləşdirilmiş göstərici 7,5% olsa da, faktiki göstərici təsdiq 

edilmiş bölgüdən 5,0 % bəndi artıq olmaqla 12,5% təşkil etmişdir.  

Proqnozla müqayisədə ən aşağı icra səviyyəsi isə 103,2% təşkil etməklə aprel ayında qeydə 

alınmışdır. Belə ki, aprel ayı üçün Naxçıvan Muxtar Respublikası büdcə gəlirlərinin rüblər və 

aylar üzrə bölgüsü ilə müəyyənləşdirilmiş göstərici 9,7% olsa da, faktiki göstərici bundan 0,3 

faiz bəndi çox olmuşdur.  

 Büdcə gəlirlərinin faktiki göstəricisinin bütün aylar proqnozdan artıq olması dövlət 

büdcəsindən Naxçıvan Muxtar Respublikasının büdcəsinə ayrılan dotasiyada qənaəti 

şərtləndirmişdir. Belə ki, dotasiyanın faktiki məbləği yenidən baxılmaqla təsdiq edilmiş 

məbləğin 69,6%-i səviyyəsində olmaqla 315,0 mln. manat təşkil etmişdir. 

 

Hesabat ilində Muxtar Respublika büdcəsinin xərclərinin proqnozla müqayisədə 

icra səviyyəsi rüblər üzrə 74,2%-96,7% arasında dəyişmiş, əvvəlki illərdə olduğu kimi, 

vəsaitin əhəmiyyətli hissəsi IV rübdə xərc edilmişdir. 

Cari ilin bütün rübləri üzrə xərclərin icrası həmin rüb üzrə nəzərdə tutulmuş məbləğdən 

az olmuşdur (Cədvəl 17). 

Cədvəl 17. 2023-cü ilin rübləri üzrə Muxtar Respublika büdcəsi xərclərinin proqnoz və faktiki icra 

göstəriciləri, min manatla 

 

 

Rüblər 

 

Proqnoz 

Proqnozlaşdırılmış 

xərclərin aylar 

üzrə bölgüsü 

 

İcra 

Rüblər üzrə icra 

edilmiş xərclərin il 

üçün 

proqnozlaşdırılmış 

xərclərə nisbəti 

 

Fərq 

(2-4) 

605 013,0 100 % 504 316,1 83,4 % 100 696,9 

I rüb 136 143,2 22,5 % 108 410,5 17,9 27 732,7 

II rüb 155 861,6 25,8 % 129 060,5 21,3 26 801,1 

III rüb 159 328,7 26,3 % 118 291,1 19,6 41 037,6 

IV rüb 153 679,5 25.4 % 148 554,0 24,6 5125,5 

Cədvəl Naxçıvan Muxtar Respublikası Maliyyə Nazirliyi tərəfindən təqdim edilmiş Naxçıvan Muxtar Respublikası büdcə 

xərclərinin 2023-cü ildə icrası haqqında hesabata əsasən Hesablama Palatası tərəfindən tərtib edilmişdir. 

Proqnozla müqayisədə ən yüksək icra səviyyəsi 24,6% təşkil etməklə IV rüb qeydə 

alınmışdır. Belə ki, IV rüb üçün Naxçıvan Muxtar Respublikası büdcə xərclərinin rüblər üzrə 

bölgüsü ilə müəyyənləşdirilmiş göstərici 25,4 % olsa da, faktiki göstərici təsdiq edilmiş 

bölgüdən 0,8 faiz bəndi az olmaqla 24,6% təşkil etmişdir. Qrafikdən göründüyü kimi IV rüb 

148,5 mln. manat xərc edilmişdir ki, bu da 2023-ci ildə icra olunmuş cəmi Muxtar Respublika 

büdcəsi xərclərinin 29,5%-nə bərabərdir.  

Proqnozla müqayisədə ən aşağı icra səviyyəsi 19,6% təşkil etməklə III rüb qeydə 

alınmışdır. Belə ki, III rüb üçün Naxçıvan Muxtar Respublikası büdcə xərclərinin rüblər üzrə 

bölgüsü ilə müəyyənləşdirilmiş göstərici 26,3% olsa da, faktiki göstərici təsdiq edilmiş 

bölgüdən 6,7 faiz bəndi az olmaqla 19,6% təşkil etmişdir. Qrafikdən göründüyü kimi III rüb 

118,3 mln. manat xərc edilmişdir ki, bu da 2023-ci ildə icra olunmuş cəmi Muxtar Respublika 

büdcəsi xərclərinin 23,5 %-nə bərabərdir.  

 

2023-ci ildə Muxtar Respublika büdcəsi balansının aylar üzrə proqnoz və faktiki 

icra məbləğləri əhəmiyyətli şəkildə fərqlənmiş, gəlirlər və ayrılan dotasiya ilə xərclərin 

maliyyələşdirilməsi üçün çatışmayan hissədə fərq olmuşdur. 

Hesabat ilində cəmi büdcə gəlirlərinin və xərclərinin müvafiq olaraq 45,1% və 47,1%-i ilin birinci 

yarısında, 54,9% və 52,9%-i isə ilin ikinci yarısında icra olmuşdur. Naxçıvan Muxtar Respublika 

büdcəsinin gəlir və xərclərinin təhlili göstərir ki, cari ilin bütün aylarında əvvəlki illərdə olduğu kimi, 

xərclər gəlirlərdən artıq icra edilmişdir.  

Şəkil 4. 2023-cü il üzrə Muxtar Respublika büdcəsinin gəlir, xərc və ayrılmış dotasiyanın aylar üzrə 

göstəriciləri, min manatla 

 

Şəkil Naxçıvan Muxtar Respublikası Maliyyə Nazirliyi tərəfindən təqdim məlumatlar əsasında Hesablama Palatası tərəfindən 

tərtib edilmişdir. 

Qeyd edək ki, Muxtar Respublika büdcəsinin gəlir və xərclərini tənzimləmək məqsədi ilə 

2023-cü il ərzində Azərbaycan Respublikası dövlət büdcəsindən 315,0 mln. manat 

məbləğində dotasiya ayrılmışdır ki, bu yenidən baxılmaqla təsdiq edilmiş göstəricidən 137,8 

mln. manat və ya 30,4%, əvvəlki illə müqayisədə 110,0 mln. manat və ya 34,9% azdır.  

Yuxarıda qeyd edildiyi kimi, büdcə gəlirlərinin artıqlaması ilə icra edilməsi, büdcə 

xərclərinə qənaətin təmin edilməsi, habelə bəzi dövlət orqanlarının və onları tabeli 

qurumlarının (Naxçıvan Muxtar Respublikasının Səfərbərlik və Hərbi Xidmətə Çağırış üzrə 

Dövlət Xidməti, Naxçıvan Muxtar Respublikasının Dövlət Təhlükəsizliyi Xidməti, Naxçıvan 

Muxtar Respublikasının Xarici Kəşfiyyat Xidməti, Naxçıvan Muxtar Respublikasının Dövlət 

Gömrük Komitəsi, Naxçıvan Muxtar Respublikasının Dövlət Miqrasiya Xidməti, Naxçıvan 

Muxtar Respublikasının Hərbi Prokurorluğu, Azərbaycan Milli Elmlər Akademiyasının 

Naxçıvan bölməsi və onun tabeliyində olan müəssisələr) xərclərinin aidiyyəti üzrə Muxtar 

Respublika büdcəsindən çıxarılaraq dövlət büdcəsinin xərclərindən maliyyələşdirilməsi (qeyd 

edilən təşkilatlar üzrə 2022-ci il Muxtar Respublika büdcəsində ümumilikdə 35,1 mln. manat 

təsdiq edilmişdir) 2023-cü il ərzində Muxtar Respublika büdcəsinə ayrılmış dotasiyanın 

proqnozla və əvvəlki illə müqayisədə azalmasına səbəb olmuşdur. 

Aparılmış təhlillər göstərir ki, gəlir və xərcləri tənzimləmək məqsədilə dövlət 

büdcəsindən ayrılmış vəsaitlər də daxil olmaqla Muxtar Respublika büdcəsinin cəmi 

daxilolmaları ilə cəmi xərcləri arasında ümumilikdə (-4,9 mln. manat) fərq yaranmışdır.  Belə 

ki, gəlirlər 184,4 mln. manat, dotasiya 315,0 mln. manat icra olunduğu halda, xərclər 504,3 

mln. manat təşkil etmişdir (gəlirlər + dotasiya - xərc = -4,9 mln. manat). 

Qeyd edilənlər gəlir və dotasiya hesabına təmin olunmayan xərc məbləğinin vahid 

xəzinə hesabının Naxçıvan Muxtar Respublikasının büdcəsi üzrə ilin əvvəlinə qalığı hesabına 

maliyyələşdirildiyi barədə qənaətə gəlməyə imkan verir. Lakin vahid xəzinə hesabının qalığı 

üzrə təqdim edilmiş məlumatlara əsasən ilin əvvəlinə Naxçıvan Muxtar Respublikası büdcəsi 

üzrə qalıq 20,7 mln. manat, ilin sonuna 18,2 mln. manat olmuşdur ki, bu da 2,5 mln. manat 

azalma deməkdir. Başqa sözlə, fərz etsək ki, xərclərin maliyyələşdirilməsinə çatışmayan 

hissənin 2,5 mln. manatı qalıq hesabına təmin edilmiş, yerdə qalan hissə 2,4 mln. manat 

məbləğində uyğunsuzluq müəyyən edilir.  

Əlavə olaraq qeyd edirik ki, “Büdcə sistemi haqqında” Azərbaycan Respublikasının 

Qanununda vahid xəzinə hesabının Naxçıvan Muxtar Respublikası üzrə qalığı hesabına 

növbəti ilin xərclərin maliyyələşdirilməsi ilə bağlı hər hansı müddəa nəzərdə tutulmamışdır.  

Naxçıvan Muxtar Respublikası Maliyyə Nazirliyinin 17 may 2024-cü il tarixli 3-23-69/2-

401/2024 nömrəli məktubu ilə göstərilən nəticələrlə əlaqədar münasibəti: 

Vahid xəzinə hesabının qalığı üzrə 2,4 milyon manat məbləğində uyğunsuzluğun səbəbi 

2023-cü ilin əvvəlinə büdcədənkənar vəsaitlər (yerli xüsusi vəsaitlər) üzrə silinməmiş 937944 

manat vəsaitin qalması və ilin sonuna digər yerli xüsusi vəsaitlərdən 1 340 290 manat vəsaitin 

vahid xəzinə hesabına silinməsinin nəzərə alınmamasıdır. Qeyd edilənlər barədə cədvəl 

məlumatları əvvəlcədən təqdim edilmişdir. 

Cavab olaraq bildirirəm ki, Qeyd edək ki, Hesablama Palatası tərəfindən həyata keçirilən 

analitik fəaliyyət zamanı 2023-cü il Naxçıvan Muxtar Respublikası büdcəsinin icrasına dair 

təqdim edilmiş hesabatlar əsas götürülmüşdür. Təqdim edilmiş hesabatlara əsasən 2023-

cü ilin əvvəlinə vahid xəzinə hesabının sərbəst qalığı 20.7 mln.manat olmuşdur. Təqdim 

edilmiş hesabatlara əsasən qeyd edilən məsələ üzrə hesabat ilinin əvvəlinə büdcədənkənar 

vəsaitlər üzrə silinməmiş saxlanılan 937944 manat vəsaitin nəzərə alınması tərəfimizdən 

mümkün olmamışdır. Eyni zamanda digər yerli xüsusi vəsaitlər üzrə silinmiş olan 1 340 290 

manat vəsaitin muxtar respublika büdcəsinin gəlirlərində və vahid xəzinə hesabının sərbəst 

qalığında  əks etdirilməməsi aidiyyəti üzrə nəzərə alınmasını qeyri-mümkün etmişdir. Onu 

da qeyd edək ki, digər yerli xüsusi vəsaitlər üzrə maliyyə vəsaitinin müvafiq xəzinə 

hesabında formalaşdırılması yəni gəlirlərin hesabatlıqdan kənar saxlanılması müvafiq 

qanunvericiliyin tələbləri ilə ziddiyət yaranmasına səbəb olmuşdur. Təqdim edilmiş cədvəl 

məlumatları uyğunsuzluq müəyyən edildikdən sonra həmin vəsaitlərin hansı qurumların 

hesablarından azaldılaraq xərclərin qarşılandığını ehtiva etsə də heç bir hüquqi qüvvəsi 

müəyyən edilmir. Naxçıvan Muxtar Respublikası büdcəsindən maliyyələşən dövlət idarə, 

müəssisə və təşkilatların büdcədənkənar vəsaitlərin istifadəsini müəyyən edən 

qanunvericiliyin olmadığını və analoji olaraq Azərbaycan Respublikasının dövlət 

büdcəsindən maliyyələşən idarə və təşkilatların büdcədənkənar vəsaitləri haqqında 

“Əsasnaməyə” uyğun həyata keçirildiyini nəzərə aldığımız təqdirdə yerli xüsusi vəsaitlər 

üzrə büdcədənkənar vəsaitlərin müvafiq qurumların hesablarında saxlanılması büdcə ilinin 

sonunda vahid xəzinə hesabına köçürülməməsi həmin əsasnamənin 3.5 bəndinin 

tələblərinin pozulması ilə nəticələnmişdir. 

3.4.Təkliflər və tövsiyələr 

 

“Hesablama Palatası haqqında” Azərbaycan Respublikası Qanununun 27.6-cı 

maddəsinin tələblərinə və Ali Audit Qurumlarının Beynəlxalq Təşkilatı (İNTOSAİ) 

tərəfindən qəbul edilən standartlara uyğun olaraq aşkar olunmuş uyğunsuzluqların və digər 

nöqsanların aradan qaldırılması, müvafiq işçilərin öz məsuliyyətini dərk etməsi, gələcəkdə 

bu kimi halların baş verməsinin qarşısının alınması və ya ən azı məhdudlaşdırılması 

istiqamətində addımların atılması məqsədi ilə aşağıdakılar təklif olunur. 

 

3.4.1.Təkliflər  

 

Auditor Hesabatında muxtar respublika büdcəsinin gəlirlər, xərcləri və qalıq vəsaitlər 

ilə bağlı qeyd olunmuş məqamlar da nəzərə alınmaqla “Naxçıvan Muxtar Respublikasının 

2023-ci il büdcəsinin icrası haqqında” Naxçıvan Muxtar Respublikasının Qanun layihəsinə 

və hesabata baxılması təklif edilir. 

 

3.4.2.Tövsiyyələr 
 

  Dövlət maliyyəsinin idarə edilməsinin gücləndirilməsi, şəffaflığın və hesabatlılığın 

artırılması, büdcə sənədləşməsinin təkmilləşdirilməsi məqsədi ilə Azərbaycan Respublikası 

Hesablama Palatası tərəfindən “Büdcə sistemi haqqında” Azərbaycan Respublikasının 

Qanununa dəyişikliklər edilməsi barədə Qanun layihəsi hazırlanmışdır. (layihə əlavə edilir) 

3.4.2.1.Büdcədənkənar gəlir və xərclərin hesabatlılığına büdcə təşkilatı olmayan 

qurumların müvafiq gəlir və xərcləri daxil edilməsin; 

3.4.2.2.Avtomobil Yolları Məqsədli Büdcə Fondu üzrə vəsaitlərin hərəkətinin uçotu 

mövcud qanunvericiliyin tələblərinə uyğun olaraq aparılsın. 

3.4.2.3.Büdcədə dəyişikliklərin qanunvericilikdə müəyyən edilmiş hədlər çərçivəsində 

və prosedurlara uyğun aparılması işində nəzarət gücləndirilsin. 

3.4.2.4.Qarşılıqlı hesablaşma ilə ayrılan vəsaitin və qalıqların uçotunun ayrıca 

aparılması, illik büdcə hesabatına daxil edilməməsi təmin edilsin. 

3.4.2.5.Xəzinə hesabının Naxçıvan Muxtar Respublikası üzrə qalığının uçotu düzgün 

aparılsın, gəlir və xərclər hesabatlılıqdan kənar saxlanılmasın. 

3.4.2.6. Analitik fəaliyyət üzrə aşkar edilmiş qanunvericiliyin pozulması halları və 

nöqsanların aradan qaldırılması məqsədi ilə “Hesablama Palatası haqqında” Azərbaycan 

Respublikası Qanununun 27.6-cı maddəsinə uyğun olaraq Azərbaycan Respublikası 

qanunvericiliyi ilə müəyyən olunmuş qaydada müvafiq tədbirlərin görülməsi üçün 

Hesablama Palatasının Kollegiya Qərarının və bu Qərarın 1-ci bəndi ilə təsdiq edilmiş 

Auditor hesabatının surəti Naxçıvan Muxtar Respublikası Maliyyə Nazirliyinə göndərilsin; 

3.4.2.7. “Hesablama Palatası haqqında” Azərbaycan Respublikası Qanununun 

18.8-ci maddəsinə uyğun olaraq Hesablama Palatası tərəfindən Naxçıvan Muxtar 

Respublikasının Ali Məclisinə nəzarət tədbirinin nəticəsi barədə məlumat verilsin. 

 

  

         Layihə 

 

3.4.2.8. “Büdcə sistemi haqqında” Azərbaycan Respublikasının Qanununda 

dəyişikliklər edilməsi barədə 

 

AZƏRBAYCAN RESPUBLİKASININ QANUNU 

 

Azərbaycan Respublikasının Milli Məclisi Azərbaycan Respublikası Konstitusiyasının 

94-cü maddəsinin I hissəsinin 15-ci bəndini rəhbər tutaraq qərara alır: 

“Büdcə sistemi haqqında” Azərbaycan Respublikası Qanununda (Azərbaycan 

Respublikasının Qanunvericilik Toplusu, 2002, № 10, maddə 584; 2003, № 6, maddə 267; 

2004, № 12, maddə 979; 2005, № 5, maddə 393, № 12, maddə 1083; 2006, № 2, maddə 

67, № 3, maddə 225, № 12, maddə 1012; 2007, № 12, maddə 1202; 2008, № 12, maddə 

1049; 2009, № 6, maddə 395, № 7, maddə 505; 2012, № 6, maddə 528; 2014, № 8, maddə 

958; 2016, № 11, maddə 1777; 2017, № 1, maddələr 18, 32; 2018, № 8, maddə 1671, № 

12 (I kitab), maddə 2500; 2019, № 8, maddə 1365, № 11, maddə 1688; 2020, № 12 (l kitab), 

maddə 1449; 2021, № 12, maddə 1330; 2022, № 12, maddələr 1377, 1394; 2023, № 8, 

maddə 1136) aşağıdakı dəyişikliklər edilsin: 

 

1. 6.2-ci maddəyə “Dövlət büdcəsinin” sözlərindən sonra “və Naxçıvan Muxtar 

Respublikasının büdcəsinin” sözləri əlavə edilsin. 

2. III fəsil aşağıdakı redaksiyada verilsin: 

 

 

“Naxçıvan Muxtar Respublikasının büdcəsinin  

tərtibi, təsdiqi, icrası və icrasına nəzarət 

 

Maddə 28. Naxçıvan Muxtar Respublikasının büdcəsi 

28.1. Naxçıvan Muxtar Respublikasının büdcəsi Azərbaycan Respublikasının 

Konstitusiyası, Naxçıvan Muxtar Respublikasının Konstitusiyası, bu Qanunla və digər 

qanunvericilik aktları ilə müəyyən edilir. 

28.2. Naxçıvan Muxtar Respublikasının büdcəsi Azərbaycan Respublikasının Vergi 

Məcəlləsi ilə müəyyən olunmuş muxtar respublika vergiləri, qrant və digər gəlirlər hesabına 

formalaşır. 

28.3. Naxçıvan Muxtar Respublikasının büdcəsinin vəsaiti Muxtar Respublikanın sosial 

və iqtisadi inkişafı ilə bağlı tədbirlərin maliyyələşdirilməsinə istifadə edilir. 

28.4. Naxçıvan Muxtar Respublikasının büdcəsinə daxilolmaların vəziyyətindən asılı 

olmayaraq, aşağıdakı xərclər müdafiə olunan xərc maddələri hesab edilir və onlara sekvestr 

tətbiq olunmur: 

28.4.1. əmək haqqı; 

28.4.2. əmək haqqına görə ayırmalar; 

28.4.3. digər sosial ödənişlər və müavinətlər. 

28.5. Naxçıvan Muxtar Respublikasının büdcəsinin xərclərinə aşağıdakılar daxildir: 

28.5.1. cari xərclər, o cümlədən əmək haqqı, əmək haqqına görə ayırmalar, malların 

satın alınması və başqa xidmətlər üzrə xərclər, faiz üzrə ödənişlər, qrantlar, subsidiyalar və 

cari köçürmələr. 

28.5.2. əsaslı xərclər, o cümlədən əsas vəsaitlərin alınması, kapital qoyuluşları və 

səhmlərin alınması; 

28.6. Hər ilin Naxçıvan Muxtar Respublikasının büdcəsində təsdiq edilmiş ayırmalar 

həmin məqsədlər üçün xərclərin ən yüksək həddini göstərir. İl ərzində faktiki xərclərin 

məbləği, bu Qanunun 19.6-cı və 29-5.3-cü maddələrində nəzərdə tutulan hallar istisna 

olmaqla, həmin həddən çox ola bilməz.  

28.7. Bu Qanunun 10.4-cü maddəsində müəyyən edilmiş tələblər Naxçıvan Muxtar 

Respublikasının büdcəsinə də şamil edilir. 

 

Maddə 29. Naxçıvan Muxtar Respublikasının büdcəsinin layihəsinin tərtibi prosesi və 

büdcə təqvimi  

29.1. Naxçıvan Muxtar Respublikasının büdcəsinin layihəsi bu Qanunla müəyyən 

edilmiş dövlət büdcəsinin təqviminə və Naxçıvan Muxtar Respublikasının qanunvericiliyinə 

uyğun olaraq tərtib olunur. 

29.2. Növbəti büdcə ili üzrə  Azərbaycan Respublikasının Vergi Məcəlləsində nəzərdə 

tutulmuş güzəşt və azadolmalar da daxil olmaqla, Naxçıvan Muxtar Respublikasının 

büdcənin layihəsi və sonrakı üç il üçün Naxçıvan Muxtar Respublikasının büdcəsinin 

göstəriciləri cari ilin sentyabr ayının 15-dək müvafiq icra hakimiyyəti orqanına və Azərbaycan 

Respublikasının Hesablama Palatasına təqdim edilir. 

 

Maddə 29-1. Naxçıvan Muxtar Respublikasının büdcəsinin layihəsi ilə birlikdə 

hazırlanan və təqdim olunan sənədlər 

 

29-1.0. Növbəti büdcə ili üzrə Naxçıvan Muxtar Respublikasının büdcəsi ilə bağlı 

aşağıdakı sənədlər müvafiq icra hakimiyyəti orqanı tərəfindən Naxçıvan Muxtar 

Respublikasının Ali Məclisinə təqdim edilir: 

29-1.0.1. növbəti büdcə ili üzrə Naxçıvan Muxtar Respublikasının büdcəsi haqqında 

qanun layihəsi və qanun layihəsinə dair izahat. İzahat özündə digər məlumatlarla yanaşı 

Naxçıvan Muxtar Respublikasının büdcəsinin layihəsinin və müvafiq qanun layihəsinin əsas 

müddəalarının izahı, o cümlədən gəlirlərin və təklif olunan xərclərin əsaslandırılması, büdcə 

layihəsinin dövlətin növbəti büdcə ili və uzunmüddətli siyasət məqsədləri ilə necə uzlaşması, 

növbəti və sonrakı 3 il üzrə gəlir mənbələri və xərc istiqamətlərinə dair proqnozlaşdırılan 

məbləği və əvvəlki illərdə verilmiş proqnozların dəyişdirilməsinin əsaslandırılması, 

layihələndirmə zamanı nəzərə alınan çağırışlar və bu prosesə təsir edən amillər, izahatın 

tərtib edildiyi dövrə dair icra göstəriciləri, aidiyyəti fəaliyyətlər üzrə tənzimlənmədə istifadə 

olunan qanunvericilik aktlarında edilməsi gözlənilən dəyişikliklərin əsaslandırılmasını da əks 

etdirir; 

29-1.0.2. Naxçıvan Muxtar Respublikası üzrə büdcə-vergi siyasətinin əsas 

istiqamətləri; 

29-1.0.3. fiskal risklər və onların planlaşdırılan büdcə dövründə Naxçıvan Muxtar 

Respublikası büdcəsinin göstəricilərinə təsiri haqqında qiymətləndirmələr; 

29-1.0.4. cari ilin ötən dövrü üzrə icra göstəriciləri; 

29-1.0.5. Naxçıvan Muxtar Respublikasının növbəti büdcə ili və gələn üç il üzrə 

iqtisadi  və sosial inkişaf konsepsiyası və proqnoz göstəriciləri; 

29-1.0.6. Naxçıvan Muxtar Respublikasının büdcəsinin vəsaiti hesabına 

maliyyələşdirilməsi nəzərdə tutulan məqsədli proqramlar və onlar üzrə gözlənilən nəticələr; 

29-1.0.7. investisiya layihələrinin sahələr və istiqamətlər üzrə ümumi icra məbləği 

29-1.0.8. Naxçıvan Muxtar Respublikasının büdcə gəlirləri təsnifatının, funksional, 

iqtisadi (bölmə, köməkçi bölmə, paraqraf, maddə, yarımmaddə səviyyəsində) və inzibati 

təsnifatların paraqrafları səviyyəsində gəlirlərin və xərclərin layihəsi; 

29-1.0.9. növbəti büdcə ili üzrə gəlirlərin və xərclərin ötən ilin faktiki və cari ilin 

gözlənilən nəticələri ilə (gəlirlərin təsnifatı üzrə, xərclərin funksional, iqtisadi və təşkilati 

təsnifatının paraqrafları səviyyəsində) müqayisəsi; 

29-1.0.10. növbəti büdcə ili üzrə büdcədənkənar əməliyyatların (gəlirlərin təsnifatı 

üzrə, xərclərin funksional, iqtisadi və inzibati təsnifat üzrə) ötən ilin faktiki və cari ilin 

gözlənilən nəticələri ilə müqayisəsi də daxil olmaqla layihəsi; 

29-1.0.11. gəlir inzibatçıları üzrə Naxçıvan Muxtar Respublikasının büdcəsindən geri 

qaytarılması nəzərdə tutulan vəsaitlərə dair məlumat; 

29-1.0.12. qanunvericiliyə uyğun olaraq Naxçıvan Muxtar Respublikasının Ali Məclisi 

tərəfindən təsdiq olunması nəzərdə tutulduğu hallarda növbəti büdcə ili üzrə 

büdcədənkənar dövlət fondlarının büdcələri haqqında qanun layihələri və qanun 

layihələrinə dair izahat. İzahat özündə digər məlumatlarla yanaşı Naxçıvan Muxtar 

Respublikasının büdcəsinin layihəsinin və müvafiq qanun layihəsinin əsas müddəalarının 

izahı, o cümlədən gəlirlərin və təklif olunan xərclərin əsaslandırılması, izahatın tərtib 

edildiyi dövrə dair icra göstəriciləri, ilin sonuna gözlənilən icra, növbəti və sonrakı 3 il üzrə 

gəlir mənbələri və xərc istiqamətlərinə dair proqnozlaşdırılan məbləği, həmin mənbə və 

istiqamətlər üzrə baş verməsi gözlənilən və proqnozlaşdırılan dinamikanın 

əsaslandırılması, sahə üzrə fəaliyyətin tənzimlənməsində istifadə olunan qanunvericilik 

aktlarında edilməsi gözlənilən dəyişikliklərin əsaslandırılması kimi məlumatları da əks 

etdirir; 

29-1.0.13. Hesablama Palatasının büdcəyə dair tövsiyələrinin nəzərə alınması ilə bağlı 

məlumatlar 

29-1.0.14. müvafiq icra hakimiyyəti orqanı tərəfindən müəyyən edilən digər sənədlər. 

 

Maddə 29-2. Növbəti büdcə ili üzrə Naxçıvan Muxtar Respublikasının büdcəsinə 

dair sənədlərin Naxçıvan Muxtar Respublikasının Ali Məclisinə təqdim edilməsi 

Növbəti büdcə ili üzrə Naxçıvan Muxtar Respublikasının büdcəsi haqqında qanun 

layihəsi ona əlavə edilmiş digər sənədlərlə birlikdə cari ilin oktyabr ayının 15-dən gec 

olmayaraq Azərbaycan Respublikasının Konstitusiyasının 140-cı maddəsinin  III hissəsinə 

uyğun olaraq Naxçıvan Muxtar Respublikasının Ali Məclisinə təqdim edilir. 

Maddə 29-3. Naxçıvan Muxtar Respublikasının büdcəsi haqqında qanun 

layihəsinin dərc edilməsi, müzakirəsi və təsdiqi 

29-3.1. Növbəti büdcə ili üzrə Naxçıvan Muxtar Respublikasının büdcəsi haqqında 

qanun layihəsi bu Qanunun 29-1.0.1-29-1.0.13-cü maddələrində göstərilən sənədlərlə 

birlikdə Naxçıvan Muxtar Respublikasının Ali Məclisinə daxil olduğu tarixdən 10 gün 

ərzində mətbuatda dərc edilir. 

29-3.2. Növbəti büdcə ili üzrə Naxçıvan Muxtar Respublikasının büdcə layihəsinin 

müzakirəsi və təsdiqi Naxçıvan Muxtar Respublikasının Ali Məclisinin Daxili 

Nizamnaməsinə uyğun olaraq bu Qanunun 15-ci maddəsinin müddəaları nəzərə alınmaqla 

həyata keçirilir. 

29-3.3. Azərbaycan Respublikasının Hesablama Palatası “Hesablama Palatası 

haqqında” Azərbaycan Respublikasının Qanununa əsasən Naxçıvan Muxtar 

Respublikasının büdcəsinin layihəsinə rəy verir. 

29-3.4. Növbəti il üzrə Naxçıvan Muxtar Respublikasının büdcəsi cari ilin dekabr 

ayının 25-dən gec olmayaraq Naxçıvan Muxtar Respublikasının Ali Məclisi tərəfindən 

təsdiq edilir.   

 

Maddə 29-4. Növbəti büdcə ili üzrə Naxçıvan Muxtar Respublikasının büdcəsi 

haqqında qanunla təsdiq olunan əsas göstəricilər 

29-4.1. Növbəti büdcə ili üzrə Naxçıvan Muxtar Respublikasının büdcəsi haqqında 

qanunla aşağıdakı əsas göstəricilər təsdiq olunur: 

29-4.1.1. gəlirlərin və xərclərin ümumi məbləği;  

29-4.1.2. mədaxil mənbələri üzrə gəlirlərin məbləği; 

29-4.1.3. mənbələr üzrə qrantlar və transfertlər; 

29-4.1.4. ayrı-ayrı gəlirlərin büdcələr arasında bölgüsü və ayırma normaları; 

29-4.1.5. funksional təsnifata uyğun olaraq bölmə, köməkçi bölmə, paraqraflar 

səviyyəsində və iqtisadi təsnifata uyğun olaraq bölmə, köməkçi bölmə, paraqraf, maddə və 

yarımmaddə səviyyəsində xərclərin məbləği; 

29-4.1.6. ehtiyat fondlarının məbləği; 

29-4.1.7. xərclərin maliyyələşdirilmə ardıcıllığı; 

29-4.1.8. Naxçıvan Muxtar Respublikasının büdcəsinin müdafiə olunan xərcləri; 

29-4.1.9. təsdiq olunması zəruri hesab edilən digər göstəricilər. 

29-4.2. Növbəti büdcə ili üzrə Naxçıvan Muxtar Respublikasının büdcəsi təsdiq 

edildikdən və qanunvericilikdə nəzərdə tutulmuş qaydada imzalandıqdan sonra mətbuatda 

dərc olunur. 

29-4.3. Növbəti büdcə ili üzrə Naxçıvan Muxtar Respublikasının büdcəsi mətbuatda 

dərc edildikdən sonra Naxçıvan Muxtar Respublikasının büdcəsinin gəlirlərinin və 

xərclərinin (funksional, iqtisadi və inzibati təsnifatların paraqrafları səviyyəsində) təsnifatı 

müvafiq icra hakimiyyəti orqanı tərəfindən Azərbaycan Respublikasının Hesablama 

Palatasına təqdim edilir. 

29-4.4. Növbəti büdcə ili üzrə Naxçıvan Muxtar Respublikasının büdcəsinin təsdiq 

olunmuş göstəricilərinin Naxçıvan Muxtar Respublikasının büdcə təşkilatlarına 

çatdırılması Naxçıvan Muxtar Respublikasının qanunvericiliyi ilə müəyyən edilmiş 

qaydada həyata keçirilir.  

Maddə 29-5. Naxçıvan Muxtar Respublikasının büdcəsinin icrası 

29-5.1. Naxçıvan Muxtar Respublikasının büdcəsi müvafiq icra hakimiyyəti orqanları, 

onların tabeliyindəki təşkilatlar tərəfindən dövlət xəzinədarlığı vasitəsi ilə bu Qanuna və 

Naxçıvan Muxtar Respublikasının qanunvericiliyinə uyğun olaraq icra edilir. 

29-5.2. bu Qanunun 18.1-18.3-cü, 18.5-ci (kəsirin maliyyələşdirilməsi istisna 

olmaqla), 18.6-cı və 18.7-ci maddələri, həmin maddələr üzrə tələblər müvafiq icra 

hakimiyyətinin orqanının müəyyən etdiyi orqan (qurum) tərəfindən və müvafiq icra 

hakimiyyətinin orqanının müəyyən etdiyi qaydada Naxçıvan Muxtar Respublikasının 

büdcəsinin icrasına da şamil olunur. 

29-5.3. Naxçıvan Muxtar Respublikasının qanunvericiliyi ilə müəyyən edilmiş 

hallarda, təsdiq olunmuş büdcə ayırmaları həddində funksional təsnifatın bölmələri 

daxilində, iqtisadi təsnifatın bölmə, köməkçi bölmə, paraqraflar, maddə və yarımmaddələri 

arasında müvafiq icra hakimiyyəti orqanı tərəfindən Naxçıvan Muxtar Respublikasının 

büdcəsinin 5 faizi məbləğində dəyişikliklər edilə bilər. 

 

Maddə 29-6. Naxçıvan Muxtar Respublikasının büdcəsinin kassa icrası 

29-6.1. Naxçıvan Muxtar Respublikasının büdcəsinin kassa icrası dövlət 

xəzinədarlığı vasitəsilə həyata keçirilir. 

29-6.2. Müvafiq icra hakimiyyətinin orqanının müəyyən etdiyi orqan (qurum) 

tərəfindən və müvafiq icra hakimiyyətinin orqanı ilə razılaşdırılmaqla Naxçıvan Muxtar 

Respublikasının büdcəsinin kassa icrasına bu Qanunun 19.3-cü, 19.4-cü, 19.6-cı və 

19.10-cu maddələri şamil edilir. 

29-6.3. Naxçıvan Muxtar Respublikasının büdcəsinin ilin sonuna bütün xəzinə 

hesablarının qalıqları vahid xəzinə hesabına köçürülür və növbəti ilin büdcə ayırmaları 

çərçivəsində xərclərinin maliyyələşdirilməsinə yönəldilir. 

 

Maddə 29-7. Naxçıvan Muxtar Respublikasının büdcəsinin icrasına dair hesabat 

29-7.1. Bu Qanunun 20.1-ci, 20.2-ci və 20.2-2-ci maddələri Naxçıvan Muxtar 

Respublikasının büdcəsinin icrasına da şamil olunur, 20.2-ci maddədə müəyyən edilmiş 

hesabat Naxçıvan Muxtar Respublikasının Ali Məclisinə təqdim olunur. 

29-7.2. Naxçıvan Muxtar Respublikasının büdcəsinin icrası barədə illik hesabat və 

müvafiq qanun layihəsi təsdiq olunmaq üçün növbəti ilin may ayının 15-dən gec olmayaraq 

müvafiq icra hakimiyyəti orqanı tərəfindən Naxçıvan Muxtar Respublikasının Ali Məclisinə 

təqdim olunur. Hesabat özündə digər məlumatlarla yanaşı aşağıdakıları əks etdirir:  

29-7.2.1. Hesabat ilinin faktiki göstəricilərinin təsdiq edilmiş göstərilərdən 

fərqlənməsinə və müəyyən edilmiş fiskal risklərin Naxçıvan Muxtar Respublikasının 

büdcəsinin göstəricilərinə təsirinə dair İzahat;  

29-7.2.2. müvafiq büdcə ilinin iqtisadi və sosial inkişaf konsepsiyasının və sosial-

iqtisadi proqnoz göstəricilərinin icrası;  

29-7.2.3. Naxçıvan Muxtar Respublikasının büdcəsinin vəsaiti hesabına 

maliyyələşdirilən məqsədli proqramlar və onlar üzrə nəticələr;   

29-7.2.4. Naxçıvan Muxtar Respublikasının büdcə gəlirləri təsnifatının və büdcə 

xərclərinin funksional, iqtisadi və inzibati təsnifatların paraqrafları (eyni zamanda iqtisadi 

təsnifatın maddə və yarımmaddə səviyyəsində) səviyyəsində icrası;   

29-7.2.5. investisiya layihələrinin sahələr və istiqamətlər üzrə ümumi icra məbləği;  

29-7.2.6. Naxçıvan Muxtar Respublikasının büdcəsinin Ehtiyat Fondunun 

vəsaitlərindən il ərzində istifadə;  

29-7.2.7. məqsədli büdcə fondlarının icrası; 

29-7.2.8. yerli gəlirlərin vergi və digər ödəniş növləri üzrə icrası;  

29-7.2.9. büdcə ili üzrə büdcədənkənar əməliyyatların (gəlirlərin təsnifatı üzrə, 

xərclərin funksional, iqtisadi və inzibati təsnifat üzrə) faktiki icrası;  

29-7.2.10. 2027-ci ildən etibarən büdcə ili üzrə maliyyə və qeyri-maliyyə aktivləri 

haqqında məlumat daxil olmaqla konsolidə edilmiş maliyyə hesabatı:  

29-7.2.11. vergi və yığımlar üzrə yaranan xərclərin (itkilərin) hesablanması da daxil 

olmaqla güzəştlərin siyahısı;  

29-7.2.12. gəlir inzibatçıları üzrə Naxçıvan Muxtar Respublikasının büdcəsindən geri 

qaytarılan vəsaitlərə dair məlumat;  

29-7.2.13. Naxçıvan Muxtar Respublikası tərəfindən təsis edilmiş publik hüquqi 

şəxslər üzrə qanunvericiliyə əsasən icazə verilən hər hansı bir mənbədən əldə edilmiş gəlir 

və xərclər barədə məlumat;  

29-7.2.14. Hesablama Palatasının büdcəyə dair tövsiyələrinin nəzərə alınması ilə bağlı 

məlumatlar;  

29-7.2.15. qanunvericiliyə uyğun olaraq Azərbaycan Respublikasının Ali Məclisi 

tərəfindən təsdiq olunması nəzərdə tutulduğu hallarda müvafiq büdcə ili üzrə 

büdcədənkənar dövlət fondlarının büdcələrinin icrası haqqında qanun layihələri və illik 

hesabat;  

29-7.2.16. müvafiq icra hakimiyyəti orqanı tərəfindən müəyyən edilən digər sənədlər. 

29-7.2.17. Ali Məclis təqdim olunmuş sənədləri müzakirə edir və müvafiq hesabat ili 

üzrə Naxçıvan Muxtar Respublikasının büdcəsinin icrası barədə qanunu bu Qanunun 

20.6.1, 20.6.2, 20.6.4-cü və 20.6.6-cı maddələrində nəzərdə tutulmuş göstəricilər daxil 

olmaqla təsdiq edir. 

29-7.2.18. Naxçıvan Muxtar Respublikasının büdcənin icrası barədə rüblük və illik 

hesabatlar mətbuatda dərc edilir. 

29-7.3. Ali Məclis təqdim olunmuş sənədləri müzakirə edir və müvafiq hesabat ili üzrə 

Naxçıvan Muxtar Respublikasının büdcəsinin icrası barədə qanunu bu Qanunun 20.6.1, 

20.6.2, 20.6.4-cü və 20.6.6-cı maddələrində nəzərdə tutulmuş göstəricilər daxil olmaqla 

təsdiq edir. 

 

Maddə 29-8. Naxçıvan Muxtar Respublikasının büdcəsinin icrasına nəzarət 

Bu Qanunun 21.2-21.4-cü maddələrinin müddəaları nəzərə alınmaqla, Naxçıvan 

Muxtar Respublikasının büdcəsinin icrasına nəzarəti Azərbaycan Respublikasının 

Hesablama Palatası və Naxçıvan Muxtar Respublikasının Ali Məclisi həyata keçirir. 

 

Maddə 29-9. Naxçıvan Muxtar Respublikasının büdcəsinin auditi 

Naxçıvan Muxtar Respublikasının büdcəsinin gəlirlərinin və xərclərinin auditi 

“Hesablama Palatası haqqında” Azərbaycan Respublikasının Qanununa uyğun olaraq 

Azərbaycan Respublikasının Hesablama Palatası tərəfindən aparılır. 

 

Maddə 29-10. Naxçıvan Muxtar Respublikasının büdcəsinə yenidən baxılma və 



45  

xərclərə sekvestr tətbiq edilməsi 

29-10.1. Naxçıvan Muxtar Respublikasının büdcəsinin icrası prosesində dövlət 

büdcəsinə yenidən baxılması zərurəti yarandıqda və bu zərurətin cari il üçün dövlət 

büdcəsi layihəsinin tərtibi və təsdiqi zamanı nəzərə alınması mümkün olmamışdırsa, 

qanunvericilik təşəbbüsü qaydasında və Azərbaycan Respublikası Konstitusiyasının 140-

cı maddəsinin III hissəsi nəzərə alınmaqla cari ilin dövlət büdcəsinə yenidən baxılması 

barədə Naxçıvan Muxtar Respublikasının Ali Məclisi qarşısında məsələ qaldırıla bilər. 

29-10.2. Naxçıvan Muxtar Respublikasının büdcəsinin icrası prosesində Naxçıvan 

Muxtar Respublikasının büdcəsinin icrasında ahəngdarlığın, habelə onun gəlirləri və 

xərcləri arasında tarazlığın pozulması təhlükəsi yarandıqda və həmin halların bu Qanunun 

19.6-cı, 29-5.2-ci və 29-5.3-cü maddələrində nəzərdə tutulan dəyişikliklər aparılmaqla 

aradan qaldırılması mümkün olmadıqda, cari ilin Naxçıvan Muxtar Respublikasının 

büdcəsinə yenidən baxılaraq sekvestr tətbiq olunması və (və ya) Naxçıvan Muxtar 

Respublikasının büdcəsinin təsdiq olunmuş xərclərinin çatışmayan hissəsinin təmin 

edilməsi məqsədilə müvafiq icra hakimiyyəti orqanının müəyyən etdiyi orqan qanunvericilik 

təşəbbüsü qaydasında Naxçıvan Muxtar Respublikasının Ali Məclisi qarşısında məsələ 

qaldırır. 

29-10.3 Dövlət büdcəsinin icrası barədə rüblük hesabatlarda büdcənin gəlirləri üzrə 

faktiki daxilolmalar həmin dövr üçün təsdiq edilmiş göstəricilərdən 20 faiz az olduqda 

həmin hesabatlar Naxçıvan Muxtar Respublikasının Ali Məclisində müzakirə edilir. 

29-10.4 Bu Qanunun 29-10.1-ci maddəsinin tətbiqi ilə bağlı Naxçıvan Muxtar 

Respublikasının büdcəsinin layihəsinə Azərbaycan Respublikasının Hesablama 

Palatasının rəyi olmalıdır.  

29-10.5. Naxçıvan Muxtar Respublikasının büdcəsinə yenidən baxılması Naxçıvan 

Muxtar Respublikasının qanunvericiliyinə uyğun olaraq həyata keçirilir. 

29-10.6. Naxçıvan Muxtar Respublikasının büdcəsinə dəyişikliklərin edilməsinə dair 

qanun layihəsi müvafiq icra hakimiyyəti orqanının müəyyən etdiyi orqanla razılaşdırılmaqla 

və aşağıdakı sənədlərlə birgə Ali Məclisə təqdim olunur: 

29-10.6.1. büdcə gəlirləri üzrə dəyişiklik aparılması ilə bağlı: 

29-10.6.1.1 Cari ilin Naxçıvan Muxtar Respublikasının büdcəsi haqqında qanuna 

dəyişikliklər edilməsi barədə Qanun layihəsi və Qanun layihəsinə dair izahat; 

29-10.6.1.2 Büdcə gəlirləri təsnifatının paraqrafları səviyyəsində Naxçıvan Muxtar 

Respublikasının büdcəsinin gəlirlərinin layihəsi;  

29-10.6.1.3 Cari ilin ötən dövrü üçün Naxçıvan Muxtar Respublikasının büdcəsinin 

gəlirlərinin icrasına dair məlumat; 

29-10.6.2. büdcə xərcləri üzrə dəyişiklik aparılması ilə bağlı: 

29-10.6.2.1 Cari ilin Naxçıvan Muxtar Respublikasının büdcəsi haqqında 

Naxçıvan Muxtar Respublikası Qanununa əlavə və dəyişikliklər edilməsi barədə 

Qanun layihəsi və Qanun layihəsinə dair izahat; 

29-10.6.2.2 Büdcə xərclərinin funksional, iqtisadi və inzibati təsnifatlarının 

paraqrafları səviyyəsində muxtar respublika büdcəsinin xərclərinin layihəsi; 

29-10.6.2.3 Cari ilin ötən dövrü üçün muxtar respublika büdcəsinin xərclərinin 

icrasına dair məlumat; 

29-10.6.2.4 Dəyişikliklər Naxçıvan Muxtar Respublikasının büdcəsi haqqında 

Qanun layihəsi ilə birgə təqdim edilmiş sənədlərdə qeyd olunan göstəricilərin 

dəyişməsinə səbəb olduqda həmin sənədlər yenidən işlənilməklə Ali Məclisə təqdim 

edilir. 

29-10.7. Layihə Naxçıvan Muxtar Respublikasının Ali Məclisinə daxil olduğu tarixdən 

20 gün ərzində müzakirə olunur və səsə qoyulur.”. 

 

 

   

Auditor        Hafiz İsmayılbəyli 


